
rAmakarNarasAyanam

ராமகர்ணரஸாயநம்

Document Information

Text title : rAmakarNarasAyanam

File name : rAmakarNarasAyanam.itx

Category : raama

Location : doc_raama

Author : rAmabhadradIkShita

Proofread by : PSA Easwaran

Description-comments : Vishnustutimanjari volume 2 print pages 311-399 niShyandaH 1-2

Latest update : May 28, 2021

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

December 17, 2022

sanskritdocuments.org



rAmakarNarasAyanam

ராமகர்ணரஸாயநம்

ஶ்ரீராமப⁴த்³ரதீ³க்ஷிதக்ரு’தம் ।
ப்ரத²மோ நிஷ்யந்த:³ ।
தி³ஶது ஸ குஶலம் ஜிதே த³ஶாஸ்யே
விதி⁴விஹிதஸ்துதிவேதி³தஸ்வரூப: ।
உபதி³ஶதி ஶிவோ ந்ரு’ணாம் யதீ³யம்
மநுமவிமுக்தபுரே விபு⁴க்திஹேதோ: ॥ 1॥
விஹிதவிதி⁴மபாஸ்யதா நிஷித்³தா⁴-
ந்யபி சரதாப்யக்ரு’தாக்ஷநிக்³ரஹேண ।
யத³க⁴முபசிதம் மயா யதிஷ்யே
ரகு⁴வரஸம்ஸ்மரணேந தந்நிமார்ஷ்டும் ॥ 2॥
சிரபரிசிதயா மநோ விக்ரு’ஷ்டம்
தி³ஶி தி³ஶி வாஸநயா ச மே நியாம்யம் ।
இதி கவநபதே²ऽவதார்ய ராம -

ஸ்மரணவிதா⁴வநகே⁴ கரோம்யுபாயம் ॥ 3॥
ப்ரக்ரு’திரிதி ஸரஸ்வதீதி லக்ஷ்மீ-
ரிதி கி³ரிஜேதி ஜக³ந்மயீதி வா யாம் ।
க³த³தி முநிக³ண: கவித்வஸித்³த்⁴யை
கத²மபி தாம் கலயே விதே³ஹகந்யாம் ॥ 4॥
மது⁴ரப⁴ணிதயே பதிவ்ரதாநாம்
மகுடமணிம் கலயே மஹீகுமாரீம் ।
பதிக்ரு’தரிபுபாதநப்ரதிஜ்ஞா-
த³லநப⁴யாத³ஹிதேऽப்யத³த்தஶாபாம் ॥ 5॥
ஹ்ரு’த³ய விஷயமேவ ஸேவஸே கிம்
யத³யமுத³க்³ரவிஷோபம: க்ரமேண ।

ராமகர்ணரஸாயநம்

மத³யதி ச நிஹந்தி ச ப்ரகாமம்
தத³யநமேத்ய கி³ராம் ப⁴ஜஸ்வ ராமம் ॥ 6॥
ரகு⁴வரசரணாரவிந்த³ப⁴க்தி-
ச்ச²லமகரந்த³நிரந்தராபி⁴ஷிக்தா: ।
வகுலபரிமலா கி³ரோ மதீ³யா:
கவிகுலகர்பரஸாயநாநி ஸந்து ॥ 7॥
ப⁴ரதவிதி³தபாது³காப்ரபா⁴வம்
த⁴ரணிஸுதாத³ரணீயநாமதே⁴யம் ।
கரதலத்⁴ரு’தகார்முகம் புமாம்ஸம்
மரகதநீலஶரீரமாஶ்ரயாம: ॥ 8॥
நிடிலநயநநிர்வ்ரு’திப்ரதா³க்²யம்
குடிலநிஶாசரகும்பி⁴நாம் ம்ரு’கே³ந்த்³ரம் ।
கடிலஸத³ஸிமம்பு³தா³ப⁴மேகம்
ஜ்ஜந்திலபுரீக்ரு’தசாபபா³ணமீடே³ ॥ 9॥
நிலயமகி²லமங்க³ளஸ்ய ரக்ஷோ-
வலயவஸப்ரப³லாயிதாநலாஸ்த்ரம் ।
கலயதி ஹ்ரு’த³யம் விதே³ஹகந்யா-
வலயபதா³ங்கிதகந்த⁴ரம் புமாம்ஸம் ॥ 10॥
விமோஹயதி விஷ்டபத்ரயஜநாந்கு³ணாரோபண-

க்ஷபாத்ருடிதசண்டி³காரமணசாபசண்ட³த்⁴வநௌ ।
ஜயத்யஸக்ரு’து³ந்மிஷத்புலகயோரபேதத்ரபம்
பரஸ்பரநிரீக்ஷணம் ரகு⁴வரக்ஷமாகந்யயோ: ॥ 11॥
கரோமி ஹ்ரு’த³யாம்பு³ஜே கமபி வீரமம்போ⁴நிதே:⁴
நிப³ந்த⁴நமபி³ந்த⁴நஜ்வலநப³ந்து⁴தூணீஶயம் ।
ந கஶ்சித³பி த்³ரு’ஶ்யதே ஜக³தி யஸ்ய ஶக்தோ ஜயே
ஸ்மரப்ரஹிதஜாநகீநயநபத்³மபா³ணம் விநா ॥ 12॥
கஷ த³லது³த்பலத்³யுதிருதா³ரவேஷோஜ்ஜ்வல:

ஸ்வயம் விஶதி மே மநஸ்த்வரிதமா: பரிஜ்ஞாயதே ।
ஸ ஏஷ நநு ஜாநகீகுசதடீபடீரத்³ரவ-

ப்ரஸக்தக⁴நவாஸநாகு⁴முங்கு⁴மாயமாந: ப்ரபு:⁴ ॥ 13॥

ப⁴ஜே ஶரத⁴நுர்த⁴ரம் விகடசித்ரகூடாடவீ-
சரம் கமபி ஶங்கரப்ரணயிநீப்ரியாக்²யம் ப்ரபு⁴ம் ।
ஸ்பு²டாகலிதகுங்குமா வத³தி யஸ்ய வக்ஷஸ்தடீ
ம்ரு’கே³ந்த்³ரரஸிதத்ரஸஜ்ஜநகஜாஹடா²லிங்க³நம் ॥ 14॥
சிரஸ்ய விது⁴ரஸ்ய மே விஷயக⁴ர்மகோ⁴ராதபை:
பயோத³நிசயோத³யப்ரதிநிதி:⁴ கிலேயம் த³ஶா ।
நராக⁴முஷி ராக⁴வே யத³து⁴நா மந: ப்ரீயதே
ஸமஸ்தஸுரமஸ்தகப்ரணதிகர்மணி ப்³ரஹ்மணி ॥ 15॥
கடீக⁴டிதவல்கலம் க⁴நலஸஜ்ஜடாமண்ட³லம்
கராத்தஶரகார்முகம் கமலபத்ரமித்ரேக்ஷணம் ।
தமாலத³லமேசகம் த⁴ரணிகந்யகாகாமுகம்
தரங்கி³தக்ரு’பாரஸம் தரணிவம்ஶதீ³பம் ப⁴ஜே ॥ 16॥
அசோதி³தகுலக்ரமம் புநரப்ரு’ஷ்டஜாதிக்ரியம்
நயாநயவிசாரணாவிது⁴ரமஸ்தஶங்காகணம் ।
உபேயுஷி விபீ⁴ஷணே ஜ²டிதி த³த்தமஸ்யாப⁴யம்
மயேதி ஸமுதீ³ரிதா ப⁴க³வதோ கி³ர: பாந்து ந: ॥ 17॥
கஹ்லாராம்பு³ஜக³ந்தி⁴மந்த³பவநே கே²லந்ம்ரு’கா³லங்க்ரு’தே
கூஜத்கோகிலபா³லசூதக³ஹநே கூலே ஸரய்வா: ஶுபே⁴ ।
பஶ்யாந்வேதி ஶுகம் ஶுகீதி சுபு³கே க³ஹ்ணந்கரேண ப்ரியாம்
சித்தே பா⁴தி ஸ கோऽபி மே த³ஶஶிரோமத்தேப⁴கண்டீ²ரவ: ॥ 18॥
மாத்³யத்கேகிநி சித்ரகூடகடகே மந்தா³கிநீமேது³ரே
ப்ரத்யக்³ரப்ரஸவஸ்ய கேஸரதரோ: ப்ரச்சா²யஶீதே தலே ।
கௌஶேயாஸ்தரணே விதே³ஹது³ஹிது:குர்வாணமங்கே ஶிரோ
நீலாம்போ⁴த³நிப⁴ம் ப⁴ஜே ரகு⁴குலப்ராசீநபா⁴க்³யம் ப்ரபு⁴ம் ॥ 19॥
த்ரஸ்தப்ரஸ்தி²தஹம்ஸயூத²மபி⁴தோந்ரு’த்யந்மயூரவ்ரஜம்
வல்மீகாந்தரஸம்ப்ரவிஷ்டபு⁴ஜக³ம் பங்க்தீப⁴வச்சாதகம் ।
புஷ்ப்யந்நீபஸிலிந்க்⁴ரகேதகிஜநஸ்தா²நாடவீமேயுஷா
காலிம்நா மம கேநசித்கவசிதம் சேதோ விராத⁴த்³விஷா ॥ 20॥
ஸம்ரம்ப⁴ஸ்க²லிதோத்தரீயமவநிந்யஸ்தாக்³ரபாத³ம் பு⁴ஜா-

பு³த்³யம்ய ஶ்லத²நீவி புஷ்பநிசயம் ஸக³லதீம் ஜாநகீம் ।
பஶ்யந்பஶ்சவடீவநே முஹுரபி ப்ரச்ச²ந்ந ஏவாந்திகே
ஹஸ்தோபாத்தத⁴நு:ஶர:ஸ்பு²ரது மே சித்தே ரகு⁴க்³ராமணீ: ॥ 21॥
நிர்வ்ரு’த்தே க²ரதூ³ஷணத்ரிஶிரஸாமுந்மூலநாதா³ஹவே
வைதே³ஹீ பரிஷஸ்வஜே ஸபதி³ யம் மூர்தாம் ஜயஶ்ரீரிவ ।
உந்மீலத்புலகஶ்ரமாம்ப⁴ஸி த⁴நுர்ந்யஸ்தைகஹஸ்தாம்பு³ஜே
தஸ்மிந்ஸஸ்மிதவக்த்ரசந்த்³ரமஸி மே தே³வே மநோ தா⁴வதி ॥ 22॥
பாயாத்பர்ணகுடீக³தோ க⁴நக⁴டாஸிக்தாவநீஸௌரப⁴-
க்⁴ராணவ்யாப்ரு’தபுஷ்கரத்³விபகுலே நீபப்ரஸூநாகுலே ।
கேகாகண்ட²ஶிக²ண்டி³தாண்ட³வயுதே கே²லத்புரோமாருதே
நந்த³ந்ப்ராவ்ரு’ஷி சித்ரகூடகடகே ஸீதாஸகோ² ராக⁴வ: ॥ 23॥
அர்தா⁴வர்திதமந்த்ரமர்த⁴விரதஸ்வாத்⁴யாயமர்தோ⁴ஜ்ஜி²த-
ப்³ரஹ்மோபாஸநமர்த⁴முக்தஹவநாதித்²யாதி³ஸர்வக்ரியம் ।
த்³ரு’ஷ்ட்வா பஞ்சவடீஜுஷோ யம்ரு’ஷய:ஸார்த²ம் தபோ மேநிரே
கந்த³ர்பாயுதஸுந்த³ரம் வ்ரஜதி மே காகுத்ஸ்த²மேநம் மந: ॥ 24॥
சாருஸ்மேரமுகா²ம்பு³ஜம் சரணயோர்மஞ்ஜுக்வணந்நூபுபரம்
சஞ்சத்³ரத்நலலந்திகாலிகலஸத்கஸ்தூரிகாசித்ரகம் ।
காந்தவ்யாக்⁴ரநகா²நுப³ந்தி⁴கநகக்³ரைவேயகாலங்க்ரு’தம்
கௌஸல்யாங்கவிபூ⁴ஷணம் குவலயஶ்யாமம் ப⁴ஜாம: ஶிஶும் ॥ 25॥
த³த்த்வா பார்ஶ்வஜுஷோ விதே³ஹது³ஹிதுஶ்சாபம் கராம்போ⁴ருஹே
கு³ல்ப²த்³வந்த்³வநிவேஶிதஸ்பி²க³வநௌ குர்வந்ஸமே ஜாநுநீ ।
த்³ரு’ஷ்ட்யா கூணிதயா கராம்பு³ஜயுக³வ்யாஸக்தமூலாஞ்சலம்
பஶ்யந்பா³ணம்ரு’ஜுர்ந வேதி ஹ்ரு’தி³ மே வீரோऽயமாரோஹதி ॥ 26॥
உந்மீலந்நவமல்லிகாபரிமலோத³ஞ்சத்³விரேபா²ரவை-

ராரண்யே துளஸீவநே முக²ரிதே த்³ரு’ஶ்யே ஶுகஶ்யாமலே ।
ஶஶ்வல்லீநமயூரத்³ரு’க்³வலநயா ஶஶ்வத்³க்³ரு’ஹீதம் ப³லா-
ஜ்ஜாநக்யா ஸஹ சித்ரகூடகடகே தே³வம் மநோ தா⁴வதி ॥ 27॥
ஸீதாத³த்தகராம்பு³ஜம் பத³யுக³ஶ்லிஷ்யந்மணீபாது³கம்
ஹர்ஷாவேக்ஷிவிஹாரப³ர்ஹ்யுபஸ்ரு’தாப்⁴யர்ணம் க⁴டோத்⁴ந்யா க³வா ।
ஸ்வாமிந்தே³வ ஜயேதி பஞ்ஜரஶுகஸ்வாநோல்லஸத்தோரணம்

ஸாகேதாதி⁴பதேருஷஸ்யவது ந: ஶய்யாக்³ரு’ஹாந்நிர்க³ம: ॥ 28॥
பாணௌ முஷ்டிக்³ரு’ஹீதபந்நக³லதாபர்ணோச்சயே பி³ப்⁴ரதீம்
வாமே ரத்நகரண்ட³கம் தத³பரே வீடீம் விதே³ஹாத்மஜாம் ।
பஶ்யந்கூஜதி பார்ஶ்வத: கலரவே த்³ரு’ஷ்ட்யா திரஶ்சீநயா
மந்த³ஸ்மேரமுகீ²ம் ஹ்ரு’தி³ஸ்பு²ரதி மே மஞ்சாதி⁴ரூடோ⁴ விபு: ⁴ ॥ 29॥
ஶைலாந்மத்தோऽவதரதி கரீ ஜ்யாஸ்வநைர்வாரயைநம்
ஸௌமித்ரே மா ப⁴வது சகிதா ஜாநகீதி ப்ரஹிண்வந் ।
தஜ்ஜ்வாகோ⁴ஷம் ம்ரு’க³பதிரவம் வ்யாஹரந்வேபிதாங்க்³யா
கா³டா⁴ஶ்லிஷ்டோ ஜநகஸுதயா கௌஸலேயோऽவதாந்ந: ॥ 30॥
ஹம்ஸீ மந்த³ம் சலதி ஹரிணீ வீக்ஷதே லோலலோலம்
ரம்யம் கூஜத்யயமிஹ பிகோ ராஜதே ப³ர்ஹிணோऽஸௌ ।
இத்யாஶ்சர்யாத்³வநபு⁴வி வதூ⁴ம் த³ர்ஶயந்தீம் யதி³ த்வாம்
பஶ்யாம்யேதைரலமிதி வத³ந்பாது ந வை கௌஸலேய: ॥ 31॥
தே³வ த்வாம் ரகு⁴வீர நீரத³நிப⁴ம் ஸீதாதடி³த்ஸங்க³தம்
காருண்யாம்ரு’தவர்ஷிணம் கதிபயே த்³ரு’ஷ்ட்வா மயூரா இவ ।
கிம் ந்ரு’த்யந்தி ந சாதகா இவ பரே கிம் வா ந கா³த்³யந்த்யத:
ஸ்வாமிந்பாலய பாலயேத்பஹமபி க்ரோஶாமி மணடூ³கவத் ॥ 32॥
கே²லத்கேகிநி ஸஞ்சரந்ம்ரு’க³ஶிஶௌ சூதஸ்பு²ரத்³வல்கலே
நீபந்யஸ்தநிஷங்க³த⁴ந்வநி ஜநஸ்தா²நோடஜப்ராங்க³ணே ।
ஸீதாம் புஷ்பஸமித்குஶாந்ஹ்ரு’தவதீம் ஸம்பா⁴வயந்தம் த்³ரு’ஶா
ப³த்³த⁴ஸ்வஸ்திகமேணசர்மணி க⁴நச்சா²யம் ப⁴ஜேயம் ப்ரபு⁴ம் ॥ 33॥
ஸம்ப்ராப்தோ ம்ரு’க³யாம் விதா⁴ய நலிநீபத்ராஹ்ரு’தைரம்பு³பி:⁴
ஸங்க்ஷால்யாம்ஶுகபல்லவேந குசயோ: பாதா³ப்³ஜமுந்மார்ஜதீம் ।
ம்ரு’ஷ்டா நேஹ மந: ஶிலேதி விஸ்ரு’தாம் ரத்நாங்கு³லீயஶ்ரியம்
வைதே³ஹீம் ப்ரதி த³ர்ஶயந்ஹ்ரு’தி³ க்ரு’தவ்யாஜோ விபு: ⁴ பாது ந: ॥ 34॥
ஶ்லத²கசப⁴ராந்நைதத்³பூ⁴மௌ நிபாதய ஸுந்த³ரீ-
த்யுதி³தஹஸிதம் ஸவ்ரீடா³யா மஹீது³ஹிதுர்தி³ஶந் ।
வநதருதலே மல்லீபுஷ்பை: க்ரு’தம் நவக³ர்ப⁴கம்
தி³நகரகுலோத்தம்ஸோ தே³வோऽதி⁴ரோஹதி மே மந: ॥ 35॥

த³லிதத³நுஜாடோபே சாபாதி⁴ரோபிதஸாயகே
மரகதமணிச்சா²யாதா³யாத³காயமநோஹரே ( ஹோப⁴ரே)।
ப்ரபாதஜநதாப்ராணத்ராணப்ரவீணபராக்ரமே
ஸ்பு²ரதி புரதோऽஸ்மாகம் ஸீதாபதௌ து³ரிதம் குத: ॥ 36॥
அவிதி³தநதக்லேஶாநீஶாநபாஸ்ய தி³ஶாமஹோ
ஸஹ பரிஹரந்காலீகேலீஸக²ம் முரலீப்⁴ரு’தா ।
வநம்ரு’க³பரீவாரே வீரே வரேஷுத⁴நுர்த⁴ரே
குவலயத³லஶ்யாமே ராமே குதூஹலி மே மந: ॥ 37॥
ஸ்ப²டிகத⁴வளாந்மேக⁴ஶ்யாமே க்³ரு’ஹீதம்ரு’கா³நலா-
த்³த்⁴ரு’தத⁴நுரிஷௌ பூ⁴தேஶாநாத்ப்லவங்க³மஸேவிதே ।
மதிரவதரத்யாத்தவ்யாக்⁴ராஜிநாத்³த்⁴ரு’தவல்கலே
ஶிக²ரிதநயாநாதா²த்ப்ரு’த்²வீஸுதாபரிணேதரி ॥ 38॥
ஸ்வச்ச²ந்த³ம் வ்ரஜஸுந்த³ரீஜநவிடாத்³ப³த்³தை⁴கதா³ரவ்ரதே
லீலாவேணுலஸத்கராத்த்ரிபு⁴வநத்ராணாய சாபஸ்ப்ரு’ஶி ।
சௌர்யாக்ரு’ஷ்டவதூ⁴ஜநாத்பரிணதௌ கீடாதி³முக்திப்ரதே³
வ்யாவ்ரு’த்தம் மம யாத³வாத்³ரகு⁴பதௌ சேத:ஸ்வயம் தா⁴வதி ॥ 39॥
கஶ்சித்³பா³லோ ம்ரு’த்திகாம் ப⁴க்ஷயித்வா கஶ்சித்³வ்ரு’த்³த⁴ஶ்சூதமூலே லுடி²த்வா ।
மாம் ரக்ஷேச்சேந்மாஸ்து தத்³யந்மமாஸ்தே த்ராதா ஸீதாகேலிலோலோ யுவைக: ॥
40॥
அபி⁴மதப²லஸித்³த்⁴யை த்⁴யாதுமேகம் ஸுராணா-

மநுஸரதி மநோ மே யாவதா³ப³த்³த⁴வேக³ம் ।
அபஹரதி நிருந்த⁴ந்நந்தரா தாவதே³த-
த்கபிகுலபரிவார: கஶ்சித³ம்போ⁴த³நீல: ॥ 41॥
க்ஷணசலிதநிரூட⁴ஸ்வர்ணதீ³கர்ணபூ⁴ஷே
பரிஹ்ரு’தமயகந்யாபத்ரலேகா²ப்ரஸங்கே³ ।
விரசிதஸுரஸுப்⁴ரூவிப்⁴ரமப்ராதிபா⁴வ்யே
குதுகிதமதிப⁴வ்யே க்வாபி காலிம்நிசேத: ॥ 42॥
கசப⁴ரநிடிலப்⁴ரூகர்ணத்³ரு’ங்நாஸிகோஷ்ட²-

ஸ்தநஜக⁴நநிதம்ப³ம் பஶ்யத³ந்யாங்க³நாநாம் ।
மலிநயதி மநஶ்சேந்மந்மத²ஸ்தாவதால கிம்

விமலயிதுமஹல்யாபாவநோऽப்யஸ்தி வீர: ॥ 43॥
நவகுலவலயதா³மஶ்யாமல: கோமலாங்க்³யா
விரசிதமது⁴ரஶ்ரீரேகயா வித்³யுதேவ ।
ஜலத⁴ர இவ காலே ஜ்ரு’ம்ப⁴மாணோ மயூரம்
குதுகயதி மநோ மே கோऽபி கோத³ண்ட³பூ⁴ஷ: ॥ 44॥
மநஸி மம ஸமிந்த்³தே⁴ புண்யபா⁴ஜாமவேக்ஷ்ய:
கபிஸத³ஸி முநீநாம் சேதஸாஸ்வாத³நீய: ।
ஜநகந்ரு’பதிகந்யாஸஸ்ப்ரு’ஹாலிங்க³நார்ஹ:

ஶ்ருதியுவதிகப³ர்யா: கோऽபி ஸௌரப்⁴யஸார: ॥ 45॥
குவலயத³லநீல: கோऽபி ரக்ஷோவதூ⁴நாம்
குசகி³ரிஷு நிபாதம் பா³ஷ்பவ்ரு’ஷ்டேர்விதா⁴தா ।
நிகி²லபு⁴வநசேதோப³ர்ஹிந்ரு’த்தைகஹேது:

ஶமயதி மம தாபம் ஶார்ங்க³சாபாம்பு³வாஹ: ॥ 46॥
நிக³மஶிக²ரிஶ‍்ரு’ங்கா³ந்நித்யமாக³த்ய கே²லந்
முநிஜநஹ்ரு’த³ரண்யே மோஹஸாரத்வமுக்தே ।
த³ஶவத³நக³ஜேந்த்³ரே த³ர்ஶிதாகா⁴தலீலோ
வஶயதி ரது⁴ஸிம்ஹோ மாநஸம் ந: ப்ரஸந்ந: ॥ 47॥
கரயோ: ஶரகார்முகாபி⁴ராமம் பத³யோரஶ்மவிவேகக்ரு’த்பராக³ம் ।
கலிதேஷுதி⁴மம்ஸயோ: ப்ரபு⁴ம் தம் கருணாபூர்ணமபாங்க³யோருபாஸே ॥ 48॥
அவலம்ப்³ய ஶராஸமத்³ரிஸாரம் கு³ணமாக்ரு’ஷ்ய கு³ருத்⁴வநிம் விமுஞ்சந் ।
விஶிகா²நஹிதேஷு ருக்மபுங்கா²ந்விஹரத்யாஹவஸீம்நி வீரராம: ॥ 49॥
சரமாங்க³நிப³த்³த⁴சாருதூணம் ஸுரமாங்க³ல்யது⁴ரீணசாபபா³ணம் ।
அலிநீலமுபைதி மாநஸம் மே நலிநீநாயகவம்ஶபா⁴க³த⁴யேம் ॥ 50॥
த்³ரு’ஶி காருணிக: கரே த⁴நுஷ்மாந்குஶிகாபத்யமக²ஸ்ய ரக்ஷிதா ய: ।
ரஜநீசரதூலசண்ட³வாதோ ப⁴ஜநீயோ மம ஸோऽயமேக ஏவ ॥ 51॥
வத³நே ஶப³ரீப²லாபி⁴லாஷம் வசநே ஸத்யது⁴ராவிராஜமாநம் ।
நயநேऽப்யநவேக்ஷிதாந்யதா³ரம் சரணே ஜீவலமாஶ்ரயே ந்ரு’பாலம் ॥ 52॥
நவநீரத³நீலமாத்தசாபம் ப⁴வநீஹாரரவிம் ஶ‍்ரு’ணோது லோக: ।
அவநீதநயாஸக²ம் ஜக³த்யாம் ஸ்தவநீயம் மம தை³வமேகமேவ ॥ 53॥

ப⁴ரிதா த³யயா த்³ரு’ஶோ: ஸுராணாம் பரிதாபக்ஷதயே க்³ரு’ஹீதசாபா ।
து³ரிதாநி து⁴நோது காபி லீலா ச்சு²ரிதா பூ⁴மிஸுதாகுசாங்க³ராகை:³ ॥ 54॥
ஸுரசாரணஸித்³த⁴ப³த்³த⁴ஸேவ: ஶரசாபாப⁴ரணோ நவாம்பு³த³ஶ்ரீ: ।
அஹிமாம்ஶுகுலார்ணவேந்து³ரேகோ மஹிமாऽந்த:கரணே மமாவிரஸ்து ॥ 55॥
த⁴நுஷா ஸஹ ஸாயகம் த³தா⁴நே ஜநுஷா பூ⁴ஷிதசண்ட³ரஶ்மிமவம்ஶே ।
குசநம்ரமஹீஸுதாநுரக்தே க்வசந ந்யஸ்தமித³ம் மஹிம்நி சேத: ॥ 56॥
ப⁴யகம்பிதஸாக³ரப்ரஶஸ்தே மயகந்யாதநுமண்ட³நாஸஹிஷ்ணௌ ।
நவகா³ருட³ரத்நபா⁴ஸுரே ஸ்யாத³வகா³ட⁴ம் ஹ்ரு’த³யம் க்வசித்ப்ரபௌ⁴ மே ॥ 57॥
நிஜநாமரஸஜ்ஞநீலகண்ட²ம் ப⁴ஜநாய ப்லவகா³வ்ரு’தோபகண்ட²ம் ।
ப³லயந்த்ரிதஸிந்து⁴மந்தரேகம் கலயந்நந்யமுபாஸிதும் த்வரே கம் ॥ 58॥
விகடப்⁴ருகுடிர்விலோகதேऽரீந்விஶிகா²ந்ஸுஞ்சதி விக்³ரஹாந்விபி⁴ந்தே ।
அநுலிம்பதி ஶோணிதைர்த⁴ரித்ரீம் ரணரங்கே³ ரகு⁴புங்க³வ:ஸமிந்த்³தே⁴ ॥ 59॥
ஸ்மயமாநமுகே²ந்து³ரிந்த்³ரநீலத்³யுதிரம்போ⁴ஜத³லேக்ஷணோ த⁴நுஷ்மாந் ।
தரலீக்ரு’தஜாநகீத்³ரு’க³ந்தஸ்தருண: கஶ்சந மே மநோ தி⁴நோதி ॥ 60॥
த³லது³த்பலதா³மகோமலாங்கீ³ த³ஶகண்டா²யுரபாயகாலப⁴ங்கீ³ ।
மநஸே மம ரோசதேऽபி⁴ரூபா கருணா காசிது³பாத்தபா³ணசாபா ॥ 61॥
மௌலௌ நிதே⁴ஹி மகுடம் த்யஜ ப³ர்ஹிப³ர்ஹம்
பா³ணம் க்³ரு’ஹாண த⁴நுஷா ஸஹ முஞ்ச வேணும் ।
ஶாகா²ம்ரு’கை³ர்விஹர ஸந்த்யஜ கோ³பபா³லாந்
ராமோ யதூ³த்³வஹ ப⁴வ த்வமதா²ஶ்ரயே த்வாம் ॥ 62॥
க்ரு’ஷ்ணைகஸூதரத²கேதநபூ⁴ததூ³த:
ஸோऽநூருஸாரதி²ரதா²த்மஜமித்ரபூ⁴த: ।
வாணீஶயந்த்ரு’கரத²ஸ்ய ஶராஸப⁴ங்க்தா
கஶ்சிந்மநோ ஹரதி கார்முகபூ⁴ஷணோ மே ॥ 63॥
த்³ரு’ப்யத்³த³ஶாநநகலத்ரகடோ²ரக³ர்ப⁴-
விப்⁴ரம்ஶவிப்⁴ரமபரிஸ்பு²டஸாஹஸேந ।
க⁴ண்டா விலுண்ட²யது ந: கலுஷம் ரவேண
கோத³ண்ட³கோடிக⁴டிதா குலதே³வதாயா: ॥ 64॥

தே³வத்³விஷாம் விஜயி தே³ஹப்⁴ரு’தாம் ஶரண்யம்
காருண்யபூ⁴ஷிதகடாக்ஷமுத³க்³ரசாபம் ।
டங்கத்ருடந்மரகதோபலரத்நநீலம்
தா⁴ம ஸ்மராமி த⁴ரணீதநயாஸஹாயம் ॥ 65॥
ஆஸ்தே க்ரு’தாந்த இதி பாபிஷு த³பட³காரீ-
த்யாகர்ணிதேऽபி முஹுராப்தபரம்பராயா: ।
ரக்ஷிஷ்யதீதி ரகு⁴நந்த³நமேவ ஸாக்ஷா-
த்³விஶ்வஸ்ய கேவலமஹம் ந விசிந்தயாமி ॥ 66॥
திஷ்ட²ந்து தா³ருணதரா நிரயா:ஸஹஸ்ரம்
திஷ்ட²ந்து கோ⁴ரசரிதா யமகிங்கரா வா ।
பாபாத்மநோऽபி நியதம் பரிபாலநாய
கோத³பட³பாணிரிதி கோऽபி மமாஸ்தி நாத:² ॥ 67॥
லீலோபாத்தப³லிப்ரஸூநமுகுலா:ஸ்நிக்³தே⁴ந ஸௌமித்ரிணா
வைதே³ஹீகரபல்லவாத்தகலஶீதா⁴ராம்பு³ஸம்வர்தி⁴தா: ।
த்³ரு’ஷ்டா வத்ஸலயா த்³ரு’ஶா ரகு⁴பதே: புத்ரா இவ ப்ரத்யஹம்
ப்ராய: பஞ்சவடீகுடீரதரவ: ப்ரீணந்தி மே மாநஸம் ॥ 68॥
ஸௌவர்ணீமவஸக்தி²காமதி⁴வஸந்பார்ஶ்வஸ்த²ப்ரு’த்²வீஸுதா-
ஹஸ்தாம்போ⁴ஜயுக³க்ரமப்ரஸ்ரு’தயா ஜாதிஸ்ரஜா தீ³ர்க⁴யா ।
பாணிப்⁴யாமதி⁴வேஷ்டயந்கசப⁴ரம் மௌல்யேகபார்ஶ்வோசிதம்
தே³வோ மே ஹ்ரு’தி³ பா⁴தி த³த்தநயநோ த்³ரு’ஶ்யே ததே³கஸ்தநே ॥ 69॥
சாபஸம்ஹிதஶரம் சரமாங்கே³
ப³த்³த⁴தூணமுபநீவி க்ரு’பாணம் ।
வஞ்சநாப்⁴ரு’க³வதா⁴ய வநாந்தே
ஸஞ்சரந்தமிநமந்தருபாஸே ॥ 70॥
கௌணபாதி⁴பகத³ர்தி²தாமரீகாங்க்ஷிதப்ரணயிபா³ணகார்முகம் ।
கஞ்சந ஶ்ருதிகரண்ட³மௌக்திகம் காலிமாநமவலோகயாமஹே ॥ 71॥
ஜாநகீஸ்தநதடாந்தபாலிகாஜாதுகுங்குமவிபா⁴க³பிஞ்ஜர: ।
த்³ரு’ஶ்யதே ஹ்ரு’தி³ த³யாது⁴ரந்த⁴ர: கோऽபி கோஸலகுலீநகுஞ்ஜர: ॥ 72॥

மாமகே ஹ்ரு’தி³ மஹீகுமாரிகாகாமகேலிகுதுகீ ந்ரு’பாத்மஜ: ।
ஆதநோதி பத³மஸ்த்ரப³ந்து⁴ரோ நூதநோத³யபயோத³ஸுந்த³ர: ॥ 73॥
சந்த்³ரஶேக²ரஶராஸநச்சி²தா³ சாதுரீசணகராரவிந்த³யா ।
ஸ்வீக்ரு’தம் மம ஸுராநுகூலயா லீலயா ஹ்ரு’த³யமப்⁴ரநீலயா ॥ 74॥
கௌணபாலிகத³லீவிஷாணிநா பா³ணசாபபரிகர்மபாணிநா ।
சண்டி³காரமணசாபக²ண்ட³நே பண்டி³தேந மம மண்டி³தம் மந: ॥ 75॥
க்ரு’த்தகீர்ணகுடிலக்ஷபாசரே க்ரு’த்ரிமேதரகி³ராமகோ³சரே ।
தா⁴வதே ஹி குலதே³வதேதி மே சித்தமேவமித³முத்தமே ந்ரு’ணாம் ॥ 76॥
காலிகாநிப⁴ருசி: கநீயஸா காந்தயா ச ஸஹ கல்பிதாஸிகா ।
கார்முகாஶுக³லஸத்கராம்பு³ஜா காசித³ஸ்தி கருணா க³திர்மம ॥ 77॥
மாமகே மநஸி தா⁴ந்யமாலிநீபூ⁴ஷணாஸஹபு⁴ஜோஷ்மஶாலிநீ ।
ஸா சகாஸ்தி ஶரசாபதா⁴ரிணீ பா⁴நுமாலிகுலபா⁴க்³யதோ⁴ரணீ ॥ 78॥
யாதி தேஜஸி மந:ஸநாதநே தூ³தபூ⁴ஷிதகிரீடிகேதநே ।
யாமிநீசரசமூப⁴யங்கரே ஜாநகீநயநகேலிகிங்கரே ॥ 79॥
சங்க்ரமாநுக³தக³ந்த⁴ஸிந்து⁴ரா ஸிந்து⁴ராஜக்ரு’தஸேதுப³ந்த⁴நா ।
வாஸநா த்⁴ரு’தஶராஸநாஶுகா³ மேசகா மநஸி மே சகாஸ்தி ஸா ॥ 80॥
வாநரக்ஷபிதராக்ஷஸவ்ரஜம் தீ³நரக்ஷணவிசக்ஷணம் ப்ரபு⁴ம் ।
ஶ்ரீமத³க்³ர்யஶரசாபமேதி மே ஜாமத³க்³ந்யமத³நிக்³ரஹம் மந: ॥ 81॥
கண்டே² காலஶராஸப⁴ஞ்ஜநசபாம் கல்யாணநாநாகு³ணம்
காருண்யாப⁴ரணம் க²ராந்தகரணம் கஞ்ஜாபி⁴ராமேக்ஷணம் ।
பாணித்³வந்த்³வக்³ரு’ஹீதபா³ணத⁴நுஷம் பாதோ²த³நீலத்விஷம்
பௌலஸ்த்யாஸுமுஷம் ப⁴ஜாமி புருஷம் பார்ஶ்வே வதூ⁴டீஜுஷம் ॥ 82॥
குவலயத³லநீலஶ்ரீப்⁴ரு’தாம் பூ⁴குமாரீ-
குசகலஶவிராஜத்குங்குமைரங்கிதாநாம் ।
த³ஶமுக²பு⁴ஜதேஜோத³ர்பதூலாநலாநாம்
த³ஶரத²ஸுக்ரு’தாநாம் தா³ஸபா⁴வம் ப⁴ஜாம: । 83

கரத்⁴ரு’தஶரசாப: காந்திமத்பங்கஜாக்ஷோ
நிஹிதஶரதி⁴ரம்ஸே நீரத³ஸ்நிக்³த⁴நீல: ।

வநம்ரு’க³பரிவாரோ வந்த³நீயோ முநீநாம்
மத³யதி ஹ்ரு’த³யம் மே மைதி²லீப்ராபாநாத:² ॥ 84॥
மக⁴வது³பலநீலே மண்ட³லீக்ரு’த்ய சாபம்
முஹுரபி⁴த³ஶகண்ட²ம் முஞ்சதீஷுப்ரபஞ்சம் ।
ரணத⁴ரணிரஜோபி⁴ர்தூ⁴ஸரே வாஸரேஶ-

ப்ரப⁴வகுலப⁴வாநாமுத்தமே சித்தமேதி ॥ 85॥
ஶுப⁴கு³ணகலகண்ட²ஸ்தோமமாகந்த³ஶாகா²
நியமிநிவஹசேதோநீலகண்டா²ப்⁴ரரேகா² ।
த³ஶவத³நவதூ⁴டீசக்ரவாகீத்ரியாமா
ஜநயதி குதுகம் மே ஜாநகீப்ரேமபூ⁴மா ॥ 86॥
கல்யாணமாவஹது தா³ஶரதே:² கடாக்ஷ:

ஶாகா²ம்ரு’கே³ ஶதமகா²த³பி ஸாநுகம்ப: ।
ஆபா⁴தி பூ⁴மிதநயாத⁴ரபி³ம்ப³லோப⁴-
ஸம்பாதஸங்க்ரமிதலாக்ஷ இவாருணோ ய: ॥ 87॥
தாருண்யத³ர்பதரலீக்ரு’தகோ³பகந்யா-
த்³ரு’ஷ்டிப்ரியம் தவ யத³ஸ்தி வபுஸ்ததா³ஸ்தாம் ।
காகுத்ஸ்த²வீர கமலாநயநாபி⁴ராமம்
கா³த்ரம் த்வித³ம் தவ கரோதி முத³ம் மத³ந்த: ॥ 88॥
ஸ கஶ்சந கி³ரீந்த்³ரஜாஸக²ஶராஸநவ்ரஶ்சநோ
மநோ ஹரதி மாமகம் மரகதோபலஶ்யாமல: ।
த⁴நு: ஶரலஸத்கரோ த⁴ரணிகந்யகாப்ரேமபூ: ⁴
த⁴நஞ்ஜயரத²த்⁴வஜாப⁴ரணபூ⁴ததூ³த: ப்ரபு: ⁴ ॥ 89॥
த⁴ந்யா வயம் த⁴ரணிகந்யகயா ஸநாதே²
நாதே²ஸ்தி²தே ஜக³தி ந: பரிபாலநாய ।
ய: ஶீலிதோ யதிபி⁴ராத்மநி நிஷ்கலங்கே
லங்கேஶ்வரம் லவிதுமாத்தமநுஷ்யரூப: ॥ 90॥
தீ³நாநுகம்பி தி³வஸேஶ்வரவம்ஶரத்நம்
கர்த்ரு’வ்யபேதவசஸா கத²மப்யுபேயம் ।
தாபிஞ்ச²நீலருசி தாமரஸாயதாக்ஷம்
சாபோஜ்ஜ்வலம் கிமபி வஸ்து மமாவிரஸ்து ॥ 91॥

ஆப³த்³த⁴தூணமம்ஸே கரகமலத்³வந்த்³வத்⁴ரு’தத⁴நுர்பா³ணம் ।
பஶ்யாமி ஹ்ரு’த³யகமலே ராமம் தூ³ர்வாத³லஶ்யாமம் ॥ 92॥
மஜ்ஜதி மநோ மதீ³யம் க்வசித³பி த³லிதேந்த்³ரநீலமணிநீலே ।
மஹிமநி மஹீகுமாரீகுசகுட்³மலகுங்குமாங்கிதோரஸ்கே ॥ 93॥
ஜக³த³க⁴ஹரப்ரஶம்ஸே ஜநகஸுதாவலயபத³விலஸத³ம்ஸே ।
நிக³மாந்தநலிநஹம்ஸே ரமதே மம ஹ்ரு’த³யமிநகுலாவதம்ஸே ॥ 94॥
விகசேந்தீ³வரநீலம் விதே³ஹதநயாகுசஸ்தப³கலோலம் ।
நிக³மாந்தஸுதா⁴நிலயம் மாது⁴ர்யம் பிப³தி மாமகம் ஹ்ரு’த³யம் ॥ 95॥
ஸரஸக⁴நஸாரமேது³ரசந்த³நநிஷ்யந்த³ஶீதலாலோகம் ।
கமபி த³லிதமயகந்யாமங்க³ளமாலிங்க³தி மநோ மே ॥ 96॥
கி³ரிஶத⁴நுஸ்தருகரிணம் த³லிதப்⁴ரு’கு³ப்ரவரக³ர்வஸர்வஸ்வம் ।
கலயாமி கமபி வீரம் க்ரு’த்தகப³ந்த⁴ம் க்ரு’தாம்பு³நிதி⁴ப³ந்த⁴ம் ॥ 97॥
குஶிகஸுதகுதுகதா³யீ குவலயத³லநீலகோமலஶரீர: ।
கோஸலகுலதிலகோ மே கோऽபி க³தி: கோவிதா³ரரத²கேது: ॥ 98॥
குவலயதா³மஸரூபம் குண்டி²தத³ஶகண்ட²நிருபமாடோபம் ।
கரதலக்³ரு’ஹீதசாபம் கலயே தத்³தா⁴ம பாமரது³ராபம் ॥ 99॥
த³லிதேந்தீ³வரரூபே த³ர்ஶிதத³ஶகண்ட²யௌவதவிலாபே ।
தூ⁴தஶரசாபகலாபே தீ³வ்யதி ஹ்ரு’த³யம் தி³லீபகுலதீ³பே ॥ 100॥
நிக³மாந்தவநகுரங்கே³ நிர்மலமுந்யந்தரங்க³நடரங்கே³ ।
ருசிதுலிதரவிதுரங்கே³ க்வசந ரமே ரகு⁴குலார்ணவதரங்கே³ ॥ 101॥
த³ஶகந்த⁴ரமத³ஸிந்து⁴ரத³லநது⁴ரந்த⁴ரநிஶாதஶரநக²ரம் ।
படுமவநே நிக³மவநேசரமவநே: கந்யயா ஹரிம் கலயே ॥ 102॥
கபிகுலகலிதபரித⁴யே கருணாநித⁴யே ஶராஸ்தவாரித⁴யே ।
விதநோமி தா³ஶரத²யே விநதிம் ஸீதாவிஹாரஸாரத²யே ॥ 103॥
வந்தே³ऽஹம் தீ³நத³யாவாஸம் தே³ஹக்ரு’தஜலத³ஸந்தே³ஹம் ।
தம் ஜநகஜாக்ஷிரஞ்ஜநதாருண்யமபாங்க³ஸங்க³தாருண்யம் ॥ 104॥
ரக்ஷோநீகம் த³லயந்கந்த³லயந்யோऽப⁴வந்முத³ம்ரு’ஷீணாம் ।

இஷுணா ஸஹஸா லவநம் ஸாலவநம் நீதவாந்ஸ மே ஶரணம் ॥ 105॥
ஶஶத⁴ரக²ண்ட³மபட³நஶராஸநிராஸகலா
குஶலகராம்பு³ஜேऽம்பு³த³கத³ம்ப³விட³ம்ப³சணே ।
நிஶிசரஸிம்ஹஸம்ஹநநலாவிஶிக²ம் விஶிக²ம்
த³த⁴தி த³தா⁴மி தா⁴மநி மநோ முநிமோத³பதே³ ॥ 106॥
த⁴ரணிஸுதாஜயோத⁴ரத⁴ராத⁴ரகூடதடீ-
கு⁴ஸ-ணரஜோபி⁴ஶோபி⁴தபு⁴ஜாந்தரப³ந்து⁴ரயா
கவசிதமேகயா கரணமந்தர்த³ம் தருணீ-
க்ரு’தஶிலயா தி³நாதி⁴பகுலோத³யயா த³யயா ॥ 107॥
த³ஶரத²ஸூநவே நவஸுதா⁴யஶஸே வஸுதா⁴-
து³ஹித்ரு’விஹாரகௌ³ரவபுஷே கருணாவபுஷே ।
ப்ரணதிமுதா³ரநீரநிதி⁴ஸாத்⁴வஸதா³ய ஸதா³
குவலயதா³மகோமலதநூருசயே ரசயே ॥ 108॥
த³ஶமுக²ப⁴ங்க³ஸங்க³மிதஸர்வஸுபர்வசது-

ர்வத³நஸவிஸ்தரஸ்தவநிவர்திதமர்த்யமதௌ ।
ஹ்ரு’த³யமராதிபீ⁴திகரணேஷுத⁴நு:ஸ்மரணே
கலிஹரநாம்நி தா⁴ம்நி ருணாநிலயே கலயே ॥ 109॥
பு⁴ஜக³கலாபசாபபரிப⁴ஞ்ஜநஸஞ்ஜநித-
ஸ்துதி பு⁴ஜவிக்ரமக்ரமக்³ரு’ஹீதமஹீதநயா ।
மம ஹ்ரு’தி³ வாஸநா ஸ்மரதி ஸங்க³ரரங்க³ரண-

த்³த³ஶமுக²ஸர்பத³ர்பப⁴ரஶிக்ஷணபக்ஷிபதி: ॥ 110॥
அரவிந்த³ஜத³லஸுந்த³ரநயநம் த³ரஹஸிதம்
மணிகுண்ட³லக்ரு’தமபட³நமுக²மண்ட³லஶஶிநம் ।
ரகு⁴புங்க³வமித³மங்க³ஜமத³ப⁴ங்க³த³வபுஷம்
மம சிந்தது ஹ்ரு’த³யம் ததமபி க்ரு’ந்தது து³ரிதம் ॥ 111॥
நிக³மாவலிஸுக³மாக்ரு’தி க³தயே ரிபுஹதயே
விநதாமரஜநதாவ்ரு’தஜநுஷே த்⁴ரு’தத⁴நுஷே ।
அநயாஶரஜநயாம்யநக³ரவேத³நகு³ரவே
தநுமோ நதிமநுமோதி³தயதயே ரபுஷதயே ॥ 112॥

த³ஶகந்த⁴ரப்⁴ரு’ஶகம்பிதஸுமநோப⁴யஶமநோ
நத³நாயககத³நாஶுக³ஹ்ரு’த³யோ மம ஹ்ரு’த³யே ।
ஸுஜநோசிதப⁴ஜநோ க⁴நருசிராக்ரு’திரசிரா-
து³பயாதி ஸ க்ரு’பயாऽவநிஸுதயா ஸஹ ஹிதயா ॥ 113॥
க்ஷணதா³சரக³ணதா³ரணசணதா³ருணவிஶிக²ம்
கருணாரஸவருணாலயமருணாந்வயதிலகம் ।
ப்ரியயா க⁴நத³யயா ஸவிநயயா ஸஹ மிலிதம்
ஸ்மர மாநஸ சரமாயுஷி பரமாபதி³ஸுகி²தும் ॥ 114॥
ப⁴ஜ மாநஸ பரிபாலிதப⁴ஜமாநஸமுத³யம்
கபிலக்ஷண விரஹாஸஹகபிலக்ஷணநிகடம் ।
ரகு⁴நந்த³நமக⁴ப⁴ஞ்ஜநரபுநந்த³நவநிகே
கலிதாபத³மமரத்³விஷி கலிதாபத³கத²நம் ॥ 115॥
கு³ருத்வராக்ரு’தாநதீந்மருத்வதா³தி³தி³க்பதீ-
நதீத்ய தீவ்ரமஞ்ஜநாஸுதாதி³மாஞ்ஜநாநபி ।
க்ரமேண மேऽயதே மநஸ்தமேவ மேக⁴மேசகம்
கரஸ்த²சாபஸாயகம் ககுத்ஸ்த²வம்ஶநாயகம் ॥ 116॥
கராரவிந்த³யோ: ஶரம் ஶராஸநம் ச பி³ப்⁴ரதீ
பி³ஸப்ரஸ்தஸப்ரபா⁴ ப்⁴ரு’ஶம் விஶாலயோர்த்³ரு’ஶோ: ।
தநூக்ரு’தாப்⁴ரவிப்⁴ரமா மநூதி³தாந்வயக்ரமா
த³யா மஹீஸுதாஸகீ² மயா மநஸ்யுபாஸ்யதே ॥ 117॥
த³ஶாநநம் நிப³ர்ஹிதும் ப்⁴ரு’ஶாநதாமரோக்திபி⁴-
ர்க்³ரு’ஹீதமர்த்யவிக்³ரஹா மஹீதலே ஸக்ரு’ந்மயா ।
மதீ³யவம்ஶதே³வதா யதீ³யமீட்³யதே ததா³
க்ரு’தாந்ததோ ந மே ப⁴யம் நிதாந்தபீ⁴ஷணாத³பி ॥ 118॥
யமார்யமாதி³பஞ்சகக்ரியோபபோ⁴கி³பீ⁴தித³ம்
யமார்யமாஹுராக³மா மஹாத்மநாமிஹாஶ்ரயே ।
விபா⁴வரீசரேஶ்வரப்ரபா⁴வதா³வபாவகே
விபா⁴வரீணவைப⁴வே மநோ விநோத³மேதி ச ॥ 119॥
ப⁴ஜாமஹே வயம் ஸுதா⁴பு⁴ஜாமஹேயஸேவநம்
பு⁴ஜாமஹேப⁴ஹஸ்தஸங்க்³ரு’ஹீதபா³ணகார்முகம் ।

உதா³ரஸாரராக்ஷஸச்சி²தா³ரஸாகுலம் ரணே
ஸதா³ரஸாநுஜஸ்தி²திம் ஸதா³ ரகூ⁴த்³வஹம் ப்ரபு⁴ம் ॥ 120॥
ஸஹஸ்ரம் ஸந்த்யந்யே ஶதமக²ஶஶாங்கப்ரப்⁴ரு’தய: ।
பராவ்ரு’த்தம் தேப்⁴ய: ப்ரஸஜதி மநோ மே க்வசித³பி ।
நவாம்போ⁴த³ஶ்யாமே நலிநத³லஸோத³ர்யநயநே
த⁴நுர்பா³ணாகல்பே த⁴ரணிதநயாவிப்⁴ரமபதே³ ॥ 121॥
ஶராஸம் பி³ப்⁴ராணாம் ஶாதமக²ஶராஸாப⁴மிஷுணா
ஸஹாராதிக்³ரீவாருதி⁴ரமது⁴ஸேவாருசிமதா ।
ப⁴ஜாமோ ஜீமூதஶ்ரியமவநிஜாமோஹநதநும்
த³யாவஶ்யாபாங்கா³ம் த³ஶரத²தபஸ்யாபரிணதிம் ॥ 122॥
மத³க்ஷீப³க்ஷ்வேலாமுக²ரக²ரகீலாலகு⁴ஸ்ரு’ண-

த்³ரவைராலிம்பந்தம் ரணத⁴ரணிமேணீத்³ரு’ஶமிவ ।
ப⁴ஜே வ்யோமஸ்தா²நாம் நயநகுதுகஸ்தா²நஸமரம்
ஜநஸ்தா²நாரண்யாயதநமநரண்யாந்வயமணிம் ॥ 123॥
ப⁴ ஜாநே ப்ராசீநே ஜநுஷி ஸுக்ரு’தம் கிம் ந்வகரவம்
ஸதாம் வம்ஶே சாஹம் ஸமஜநிஷி கீத்³ரு’ங்மஹிமநி ।
அதீ⁴ஶோ லோகாநாம் மம ஹ்ரு’த³யமாரோஹதி யதோ
ஜக³த்³வந்த்³ய:ஶ்ரீமாஞ்ஜநகந்ரு’பகந்யாஸஹசர: ॥ 124॥
ஸ்பு²ரந்நாநாகல்பம் பு⁴ஜபடிமஜல்பாகபுரபி⁴-
த்³த⁴நுஷ்கம் கிஷ்கிந்தா⁴நவந்ரு’பதிஸந்தா⁴நசதுரம் ।
கமப்யந்த:குர்வே கரதலக்³ரு’ஹீதேஷுத⁴நுஷம்
தமாலஶ்யாமாங்க³ம் தபநகுலராஜந்யதநயம் ॥ 125॥
கி³ரிஜாபதிகீ³யமாநநாம்நே
நலிநீநாயகவம்ஶபா⁴க்³யபூ⁴ம்நே ।
ப்ரபாதோऽஸ்மி பயோத³மேசகிம்நே
வநமாலாத⁴ரவக்ஷஸே மஹிம்நே ॥ 126॥
தி³க்பாலஸ்மயத⁴ஸ்மரக்ரமத³ஶக்³ரீவக்³ரஹவ்யக்³ரதோ:³ -
ஸ்தம்பா⁴ட³ம்ப³ரகார்தவீர்யவிஜயவ்யாக்²யாதமுக்²யௌஜஸ: ।
ஜேதாரம் ஜமத³க்³நிஜந்மந ரு’ஷேர்வீரஸ்ய ஸாரஸ்வத-
ஸ்ரோத:ஸ்யூதக⁴நாலிமாலிக²தி மே சேத: ஶரண்யம் நரம் ॥ 127॥

அங்கே நிவேஶிதவிதே³ஹகுமாரிகாணாம்
லங்கேஶதா³ரலலிதாஸஹஸாயகாநாம் ।
ஆஸாரவாஹிகருணாப்⁴ரு’த³பாங்கி³தாநாம்
காஸாமபி ப்ரபத³நம் கலயாமி பா⁴ஸாம் ॥ 128॥
ந ஹி தந்ந கரோமி யந்நிஷித்³த⁴ம்
விஹிதம் யத்³யபி கர்ம நசாசராமி ।
த⁴ரணீது³ஹிதுஸ்ததா²பி நாத²ம்
ஶரணீக்ரு’த்ய க்ரு’தார்த²தாமுபைமி ॥ 129॥
அயம் ஶக்ராதீ³நாம் க³ணமக³ணயித்வா தி³விஷதா³-
முபேக்ஷ்ய ஸ்வச்ச²ந்த³ம் த்³ருஹிணமநவேக்ஷ்ய த்ரிநயநம் ।
பத³த்ரஸ்யாபி ஶ்ரீகரம்ரு’ஷிவஙூகல்மஷஹரம்
நமஸ்காரோऽஸ்மாகம் ரது⁴பதிபதா³ப்³ஜம் ம்ரு’க³யதே ॥ 130॥
ப்ரத்யக்³ராம்பு³த³ஜாலநீலவபுஷம் பாணிஸ்பு²ரத்கார்முகம்
பார்ஶ்வத்³வந்த்³வநிவிஷ்டபத்ந்யவரஜம் ராஜந்யமேகம் ப்ரபு⁴ம் ।
நேத்ரஶ்ரீநிக்³ரு’ஹீதநீரஜலத³ச்சா²யாமத³ம் மே முதா³
சேத: ஶீதமயூக²ஶேக²ரத⁴நுர்த்³ரோடா⁴ரமாடௌ⁴கதே ॥ 131॥
அஸுபவநபு⁴ஜங்கீ³பூ⁴தபா³ணாமரீணாம்
நிக³மவநகுரங்கீ³ம் நீரத³ஶ்யாமலாங்கீ³ம் ।
மத³நதரலஸீதாமாநஸாம்போ⁴ஜப்⁴ரு’ங்கீ³ம்
கலயதி ஹ்ரு’த³யம் மே காமபி ப்ரேமப⁴ங்கீ³ம் ॥ 132॥
ஜ்யாவல்லி காரணவஶாத்³ரகு⁴வம்ஶகேதோ:
கர்ணாந்தமேஷ்யஸி கதா³பி விக்ரு’ஷ்யமாணா ।
தே³வே நிவேத³ய ததா³ மம தௌ³ரவஸ்த்²யம்
த⁴ர்மாஶ்ரிதாஸி யத³த: கில தே ப்³ரவீமி ॥ 133॥
க்ரு’த்வா ஸ்தா²வரதாவஹாநி கதிசித்பாபாநி பாபப்ரியோ
நாபூ⁴வம் ஸரயூதடே த்ரு’ணமபி ப்ராகே³வ கஸ்மாத³ஹம் ।
யத்தத்ரத்யசராசரேப்⁴ய இவ மே தே³வ:ஸ்மராவிஷ்க்ரு’த-
ஸ்வர்க³ஸ்த்ரைணநிஸர்க³கேலிமது⁴ராந்ஸாந்தாநிகாந்தா³பயேத் ॥ 134॥
ஹிந்தோ³லபூ⁴ஷணமக்ரு’த்ரிமவாக்தருண்யா

மந்தோ³த³ரீமத³நகேலிஸமாபநாஸ்த்ரம் ।
கேலீஸக²ம் ஜநகராஜகிஶோரிகாயா
நாலீககார்முகத⁴ரம் நரமாஶ்ரயாம: ॥ 135॥
சேத: ஶதக்ரதுமுகே²ஷு மகா²ஶநேஷு
திஷ்ட²ந்து நிஷ்டு²ரபுராணதபோப³லேந ।
உத்கண்ட²தேऽத்³ய த³ஶகண்ட²மத³த்³விபேந்த்³ர-
கண்டீ²ரவம் கமபி வீரமுபாஸிதும் ந: ॥ 136॥
ப்ராசீநப்ரப⁴வஶதார்ஜிதைஸ்தபோபி: ⁴
ப்ரோந்மீலத்குதுகதரங்க³மந்தரங்க³ம் ।
தி³ஷ்ட்யா மே தி³நகரவம்ஶதீ³பமேகம்
கோத³ஷடா³ப⁴ரணமுபைதி கோஸலேந்த்³ரம் ॥ 137॥
காருண்யாம்ரு’தபரிவாஹபா⁴க³பாங்க³ம்
வைதே³ஹீஸ்தநக⁴நஸாரவாஸிதாங்க³ம் ।
நாராசக்ஷபிதநதீ³ஶ்வராவலேபம்
த்⁴யாயாம: கமபி கராத்தவாணசாபம் ॥ 138॥
லங்கேஶத்³விரத³ம்ரு’கா³தி⁴போ கு³ணாநாம்
ஸங்கேதஸ்த²லமவநீஸுதாஸஹாய: ।
நிர்வேலப்ரஸ்ரு’த³தயோऽஸ்து மே ஶரண்ய:
ஸர்வேஷாமபி ஜக³தாம் ஸ கஶ்சிதீ³ஶ: ॥ 139॥
அஶநிபருஷகோ⁴ஷா ஜீவிதம் ஹர்துகாமா
யமப⁴டஜநபங்க்திர்யாவதா³யாதி பீ⁴மா ।
மரகதமணிநீலே மைதி²லீகேலிலோலே
மஹிமநி மம தாவந்மக்³நமஸ்த்வந்தரங்க³ம் ॥ 140॥
தே³ஹாவஸாநஸமயே த³யயா ரகூ⁴ணாம்
வீர: கராம்பு³ஜவிராஜத³பீ⁴திமுத்³ர: ।
ஆருஹ்ய புஷ்பகமலங்க்ரு’தவாமபா⁴கோ³
தே³வ்யா விதே³ஹஸுதயா மம ஸந்நித⁴த்தாம் ॥ 141॥
ஸுரை: ப்ரத²ம:ஸ்துதா தத³நு யோகி³பி⁴ர்பா⁴விதா
தத: ப்லவக³ப⁴ல்லுகைர்ஜய ஜயேதி ஸம்பா⁴விதா ।
ஜக³த்த்ரிதயநாயிகா ஜநகராஜகந்யாந்விதா

மதீ³யகுலதே³வதா வஸதி ரத்நஸிம்ஹாஸநே ॥ 142॥
ஆஶ்சர்யம் ந கிமநவேக்ஷ்ய லோகபாலாந்
உல்லங்க்⁴ய த்³ருஹிணமுபேக்ஷ்ய சந்த்³ரசூட³ம் ।
அஸ்மாபி:⁴ ஸவிநயமஞ்ஜலி: க்ரு’தோऽயம்
பாதா³ப்³ஜம் ப⁴ஜதி பயோதி⁴ப³ந்த⁴நஸ்ய ॥ 143॥
ஶ்ரீகண்டா²யுத⁴ஶிதி²லீக்ரு’திப்ரவீணோ
நி:ஶேஷீக்ரு’தப்⁴ரு’கு³நந்த³நாவலேப: ।
ஸ்ரோதஸ்விந்யதி⁴பதிஸூசிதப்ரதாபோ
தே³வோ மே த³ஶமுக²ஶாஸந: ஶரண்ய: ॥ 144॥
ஸுத்ராமப்ரமுக²ஸுபர்வவந்த்³யலீலம்
ப⁴ல்லூகப்ரவக³பரிஷ்க்ரு’தாங்க்⁴ரிமூலம் ।
வைதே³ஹீவலயபதா³ங்கஶோபி⁴தாம்ஸம்
சேதோ மே ஸ்மரதி சிரந்தநம் புமாம்ஸம் ॥ 145॥
ஸங்க்ரந்த³நஸ்யந்த³நபூ⁴ஷணாநாம்
நாராசதா⁴ரார்தி³தராவணாநாம் ।
வேமாநிகாஶ்சர்யரணக்ரமாணா-

மத்⁴யேமி கேஷாமபி விக்ரமாணாம் ॥ 146॥
ஆம்நாயமௌலிமணிமப்³ஜப⁴வாதி³வந்த்³யம்
நாம்நா விபூ⁴ஷிதநகே³ந்த்³ரஸுதாமுகே²ந்து³ம் ।
த்³வைதீ⁴க்ரு’தேஶத⁴நுஷம் புருஷம் தமேகம்
நாத²ம் விதா⁴ய ஹ்ரு’த³யம் மம நாநடீதி ॥ 147॥
ஸுக்³ரீவாங்க³த³ஜாம்ப³வத்³த⁴நுமதாம் ஸூக்ஷ்மேக்ஷிகாலக்ஷிதம்
ஶ்ருத்வா மந்த்ரமநந்யதந்த்ரஹ்ரு’த³யே ஶ்ச்யோதத்³த³யோர்மீமயே ।
த³ர்பாந்த⁴ம் த³ஶகந்த⁴ரம் விஜஹதஸ்தத்³ப்⁴ராதுரப்⁴யாக³மம்
ஸார்தீ²குர்வதி நிர்வ்ரு’திம் ப⁴ஜதி மே ஸ்வாந்தம் கப³ந்தா⁴ந்தகே ॥ 148॥
பாராவாரதடே த⁴நு:ஶரபரிஷ்காராக்³ரஹஸ்தாம்பு³ஜம்
நம்ரஸ்யாஶரநாயகாநுஜநுஷோ நாதீ²ப⁴வத்³யாசத: ।
மேக⁴ஶ்யாமலகாந்திமேது³ரக்ரு’பாமேத³ஸ்விநேத்ராஞ்சலம்
கிஞ்சித்³வஸ்து நிவஸ்துமஸ்து ஹ்ரு’தி³ மே கீஶாச்ச²ப⁴ல்லாவ்ரு’தம் ॥ 149॥

உத்ஸ்ரு’ஜ்யாக்³ரஜமுக்³ரஜல்பிதமபி க்ரவ்யாத³ப⁴வ்யாதி⁴பம்
ஸம்ப்ராப்தேந விபீ⁴ஷணேந ஸசிவை:ஸார்த⁴ம் ஸ்தி²தேநாம்ப³ரே ।
தீ³நத்ராணது⁴ரீண தே³வ கருணா தே³யா மயீத்யர்தி²தம்
ப⁴க்தாஸ்மோ ஹ்ரு’தி³ ராக⁴வம் பரிவ்ரு’தம் ப⁴ல்லூகஶாகா²ம்ரு’கை:³ ॥ 150॥
ஸுக்³ரீவாக³தமேநமாநய த³ஶக்³ரீவாநுஜம் வா த³ஶ-

க்³ரீவம் வா ப்லவகே³ந்த்³ர கிம் க³ணநயா த³த்தம் மயாஸ்யாப⁴யம் ।
இத்யாமந்த்ர்ய விபீ⁴ஷணாய த³த³தோ லங்காதி⁴பத்யம் ப்ரபோ⁴-
ர்த்⁴யாயாம: ப்ரதிபந்நஸந்நதத³யாதீ³க்ஷாந்கடாக்ஷாங்குராந் ॥ 151॥
த³ர்பா⁴ஸ்தரந்யஸ்தஶரீரபா⁴ரம் ஸிந்தோ: ⁴ ப்ரஸாதா³ய ரகு⁴ப்ரவீரம் ।
மத³வ்யபேதம் மஹதி ப்ரதாபேऽப்யந்வேதி நந்வேஷ மமாந்தராத்மா ॥ 152॥
தா³நோத்கர்ஷக்ஷமமுபத³த⁴த்³த³க்ஷிணம் பா³ஹுத³ண்ட³ம்
தீ³ர்கீ⁴குர்வந்நிதரமஸிதஜ்யாகிணாங்கப்ரகோஷ்ட²ம் ।
ப்ராந்தே க்ரு’த்வா த⁴துரிஷுமபி ப்ராதுமப்³தே: ⁴ ப்ரஸாத³ம்
தே³வோ த³ர்பா⁴ஸ்தரணஶயிதஶ்சித்தபு⁴த்தம்ப⁴தே ந: ॥ 153॥
ப⁴க்திப்ரஹ்வவிபீ⁴ஷணார்பிதகரந்யஸ்தைகஹஸ்தாம்பு³ஜ:
ஸுக்³ரீவேண புரோ நிவாரிதஜந: ஸௌமித்ரிணாநுத்³ருத: ।
ஸம்ப்⁴ராம்யத்³ப⁴ரதோபநீதசரணத்ராணார்பிதாங்க்⁴ரித்³வயோ
தி³ஷ்ட்யா ஸம்ப்ரதி மாநஸம் விஶதி மே ராஜைஷ ராஜ்ஞாமபி ॥ 154॥
வயஶ்சதுரமஸ்தி²ரம் கு³ணவதீ வாதூ⁴ரத்³ருவா
ந ஸம்பத³விநஶ்வரா ந சிரஜீவிநோ பா³ந்த⁴வா: ।
இதி ஸ்வயமவேத்ய சித்³க⁴நஸதா³த்ப⁴கே ஶாஶ்வதே
ரமஸ்வ ரகு⁴புங்க³வே ஹ்ரு’த³ய நாந்யதா³லோசய ॥ 155॥
உத்துங்க³பூ⁴மிதநயாகுசஶைலஶ‍்ரு’ங்க³-
காஶ்மீரகை³ரிகபராக³கரம்பி³தாங்க:³ ।
ப⁴க்³நக்ஷபாசரதருர்ப⁴ரதாக்³ரஜந்மா
மத்தத்³விபோ விஹரதாந்மநஸி ஹ்ரதே³ மே ॥ 156॥
ரணபு⁴வி க்ரு’தலங்காதங்கஹுங்காரக³ர்ப⁴-
ப்⁴ருகுடிவிகடவ கார்பு⁴காரூட⁴பத்ர: ।
நிகி²லநிஜஸபக்ஷக்ஷேமகாம: புரோ மே
ஸ ப⁴வது ரது⁴வீரர ஸாத்⁴வஸத்⁴வம்ஸஹேதோ: ॥ 157॥

ரணப்ரவணராவணவ்ரணத³பா³ணமோக்ஷக்ஷண-

க்வணத்³கு³ணத⁴நுர்த்⁴வநித்வரிதமாரிதாரிவ்ரஜ: ।
ஜக³த்³து³ரிதஜர்ஜரீகரணஜாக³ரூகக்ரமோ
மம வ்யபநயேத்³ப⁴யம் மநுகுலப்ரவீராக்³ரணீ: ॥ 158॥
ஸ்பு²ரத³பி⁴நவரத்நஶ்ரேணிரஜ்யத்கிரீடே
ஸுரபி⁴லவநமாலாலங்க்ரு’தோர:கவாடே ।
ஸரதி க²லு மநோ மே ஸர்வலோகைகநாதே²
புரபி⁴த³பி⁴மதாக்²யே பும்ஸி ஸீதாஸநாதே² ॥ 159॥
புஷ்பபாண்யாக்ஷிபதா ப²லாநி ஹரதா ப்ரு’த்²வீருஹாந்ப⁴ஞ்ஜதா
வ்யாக்⁴ராந்த்³ராவயதா த்³விபாந்ப்ரஹரதா கண்டீ²ரவாந்கர்ஷதா ।
ரக்ஷ:ஸைந்யஜிகீ³ஷுணா ஹரிசமூசக்ரேண ஸாகம் வ்ரஜந்
ஸ்வாமீ சேதஸி மே முத³ம் ஸ குருதே பூ⁴மீஸுதாவல்லப:⁴ ॥ 160॥
கத³நமரிநக³ர்யா: கர்துமுத்³தா³மபீ⁴மை:
கபிபி⁴ரநிலஸூநுஸ்கந்த⁴மாருஹ்ய யாந்தம் ।
கநகஶிக²ரிஶ‍்ரு’ங்கா³ரூட⁴காலாம்பு³தா³ப⁴ம்
கமபி மநஸி வீரம் குர்மஹே ஶர்மஹேதோ: ॥ 161॥
உக்³ரே தபஸ்யபி பயோதி⁴முபேக்ஷமாணம்
பா³ணத்ருடத்திமிதிமிங்கி³லரக்தஶோணம் ।
குர்வந் ருஷா மநுகுலீநகுமாரவீர:
கௌதூஹலம் தி³ஶதி மே ஹ்ரு’தி³ கௌஸலேய: ॥ 162॥
ஜலதி⁴ஜநிதகோபஜாயமாநப்⁴ருகுடிவிடங்கப⁴யங்கராநநாய ।
க³க³நசரக³ண: ப்ரணாமமஸ்மத்குலபதயே குருதே ஸ்ம ராக⁴வாய ॥ 163॥
ஜலத³நீலதநௌ ஜநகாத்மஜாவத³நசந்த்³ரவஶீக்ரு’தமாநஸே ।
ஶரஶராஸநசாருகராம்பு³ஜே ரகு⁴பதௌ ரமதாம் ஹ்ரு’த³யம் மம ॥ 164॥
த³லது³த்பலதா³மகோமலாங்க³ம் த³யமாநம் மநுவம்ஶஶைலஶ‍்ரு’ங்க³ம் ।
கரபத்³மக்³ரு’ஹீதசாபவாணம் கலயே கஞ்சந பூருஷம் புராணம் ॥ 165॥
பிபாஸிதாஸ்த்ரநிஷ்பீதப்ரேயஸீமாத்ரு’மேக²லம் ।
வஸ்து வித்⁴வஸ்தபௌலஸ்த்யம் புரஸ்தாதா³விரஸ்து ந: ॥ 166॥

ஸ்மரதரலவிதே³ஹராஜகந்யா-
குசதடகுங்குமயோக³பிஞ்ஜராய ।
மநுகுலமணயே நமோऽஸ்து கௌ³ரீ-
ரமணஶராஸநஸாலகுஞ்ஜராய ॥ 167॥
த்³விதீயோ நிஷ்யந்த:³ ।
வந்தே³ தமிந்தீ³வரதா³மநீலம் வந்தா³ருமந்தா³ரபதா³ரவிந்த³ம் ।
ராமம் ஸுராமங்க³ளக்ரு’த்³விராமம் க்ஷேமங்கராமந்த³ஶராபி⁴ராமம் ॥ 1॥
ப⁴ஜாமி தே³வம் ப⁴ரதாக்³ரஜம் தம் பதா³ம்பு³ஜம் யஸ்ய பவித்ரகீர்த்தே: ।
ஶிராம்ஸி வா ஶீலயதி த்³யுதீநாம் மநாம்ஸி வா மத்குலஸம்ப⁴வாநாம் ॥ 2॥
மமாந்தருந்மீலதி மாநவேந்து³ர்மஹீஸுதாவிப்⁴ரமஸூத்ரகார: ।
நிபாதயாமாஸ நிஶாசரேந்த்³ரம் வித³ந்பு³தா⁴நாம் விதி⁴கௌ³ரவம் ய: ॥ 3॥
தே³வதாஸு ஶரணீகரணார்த²ம் தா⁴வதா ஸுசிரமேகதமா மே ।
சேதஸா க³திவஶேந க்³ரு’ஹீதா தூ⁴தஸாக³ரமதா³ விஶிகை²ர்யா ॥ 4॥
கும்ப⁴ஜாதி³முநிகோடிநுதம் சேத்தம் ப⁴ஜாநி தபநாந்வயதீ³பம் ।
வாஸரே ந சரமே ப⁴விதா மே காஸரேண ஸஹ காலநிரீக்ஷா ॥ 5॥
ஆமநேம யதி³ கோமலவர்ணம் ராமநாம பு⁴வநே மஹநீயம் ।
வ்யோமஸீமநி வஸேம ஸுகா²க்²யே தா⁴ம டா³மரமியாம ந யாம்யம் ॥ 6॥
நூதநாக³மக⁴நாப⁴ஶரீரே பூ⁴தநாத²த⁴நுரக்ஷமஸாரே ।
பூதநாமநி மநோ யதி³ ராமே யாதநா ந ப⁴விதா யமதோ மே ॥ 7॥
பூர்வஜந்மக்ரு’தபுண்யமஹிம்நா புஞ்ஜிதேந மதிருஜ்ஜி²தநிம்நா ।
குத்ரசித்³விஹரதே கு³ணதுங்கே³கும்ப⁴கர்ணகுமுதை³கபதங்கே³ ॥ 8॥
பாபிநோऽயமிஹ பாவயிதேதி ப்ரத்யயேந மம சித்தமுபைதி ।
பூ⁴யஸா ஹதநிஶாசரலோகம் பூ⁴ஸுதாஹ்ரு’த³யதஸ்கரமேகம் ॥ 9॥
அங்கிதம் ஜநகஜாகுசபா⁴ஜா குங்குமேந ச குரங்க³மதே³ந ।
தம் கடோ²ரஶரகாரிதலங்காதங்கமேவ மதிரேதி யுவாநம் ॥ 10॥
உத்பலத்³யுதிமுத³ஞ்சிதயோக³ம் வித்³யுதேவ ச விதே³ஹகுமார்யா ।
சாதகோ நவமிவாம்பு³த³மேகம் சாபபூ⁴ஷிதமுபைதி மமாத்மா ॥ 11॥
அஸ்து மே ஹ்ரு’த³யமப்யணுபா⁴த்ரம் வஸ்துமேவ வலதே க்ரு’பயாऽஸ்மிந் ।

கோடிபி: ⁴ பரிவ்ரு’த: ப்லவகா³நாம் கோऽ பி கோகநத³ப³ந்து⁴குலீந: ॥ 12॥
நிக்³ரஹே யுதி⁴ நிஶாடசமூநாமுக்³ரஹேதிபி⁴ருத³க்³ரவிஹாரம் ।
தாபஸாமரஶரண்யமுபாஸே சாபஸாயகத⁴ரம் ரகு⁴வீரம் ॥ 13॥
ஹஸ்தேநாம்பு³ஜகோமலேந சரணாம்போ⁴ஜ்ஜக்வணந்நூபுரம்
கௌஸல்யாகரபல்லவாங்கு³லித³லாந்யாலம்வ்ய மந்த³ம் சரந் ।
பஶ்யத்பங்க்திரதா²க்ஷிபங்கஜநவாதி³த்யோ ஹரத்யேவ மே
சித்தம் கோऽபி சிரந்தநோக்தியுவதேருத்தம்ஸபூ⁴த: ஶிஶு: ॥ 14॥
சேத: ஶீதலயத்யதி⁴ஷ்டி²தவதா ஸௌத⁴ஸ்த²லீமுந்நதா-
மாநந்தா³ர்த்³ரிதசேதஸா த³ஶரதே²நாலோகிதாப்⁴யாக³ம: ।
ஶ்யாமாங்க:³ ஶரதி³ந்து³பி³ம்ப³வத³வ:ஸ்மேராரவிந்தே³க்ஷண:

கோऽபி ஸ்வர்ணகுதா²பி⁴ராமகலப⁴ஸ்கந்தா⁴தி⁴ரூட: ⁴ ஶிஶு: ॥ 15॥
மணிஸரத⁴ரம் கண்டே² மத்⁴யே ஹிரண்மயகிங்கிணீ-
நஹநஸுப⁴க³ம் நாலீகாக்ஷம் நவாம்பு³த³மேசகம் ।
த³ஶரத²ந்ரு’பஸ்த்ரீணாமங்கேஷு ஸங்க்ரமிதம் க்ரமா-
த்³விசிநுத ஜநாஸ்த்ரய்யந்தார்த²ம் விட³ம்பி³தஶைஶவம் ॥ 16॥
கு³ரூபரிசரணேநாலம் குவலயநீலம் க்³ரு’ஹீதஶிஶுலீலம் ।
த்³ரக்ஷ்யத² த³ஶரத²ந்ரு’பதே: ஶுத்³தா⁴ந்தேஷ்வாக³மாந்தஸித்³தா⁴ந்தம் ॥ 17॥
ப்ரதிகலமஜஸூநுஸுந்த³ரீபி:⁴ ப்ரு’த²கு³பலாலிதமங்கமண்ட³லேஷு ।
விகசகுவலயத்³யுதிம் விநோதா³து³பநிஷத³ர்த²முதீ³க்ஷிதும் யதத்⁴வம் ॥ 18॥
ஹத்வா சண்ட³பராக்ரமம் த³ஶமுக²ம் க்ஷிப்ரம் ரணப்ராங்க³ணே
வாமம் ந்யஸ்ய கரம் ஶராஸஶிக²ரே ஸவ்யே ஶரம் பி³ப்⁴ரத: ।
ப³ந்த⁴ஸ்ரம்ஸிஜடாப⁴ரஸ்ய நிடிலவ்யாகீர்ணக⁴ர்மாம்ப⁴ஸோ
தே³வஸ்யாவது நஸ்த்ரிப⁴ங்கி³லலிதா தீ⁴ரோத்³த⁴தா ச ஸ்தி²தி: ॥ 19॥
கேநாபி கீஶப⁴டகோடிநிஷேவிதேந
மந்தோ³த³ரீமது⁴மதா³ஸஹமார்க³ணேந ।
ஜீமூதமேசகருசா ஜலஜேக்ஷணேந
வீரேண துஷ்டமபி ஹ்ரு’ஷ்டமித³ம் மநோ மே ॥ 20॥
தா⁴ராதீ⁴ஶ்வரவம்ஶமண்ட³யிதரி க்ரோதோ⁴த்பதத்தாட³கா-
ஹந்தர்யத்⁴வரரக்ஷிதர்ய்ரு’ஷிவதூ⁴ஶாபவ்யபாகர்தரி ।

சந்த்³ராபீட³ஶராஸபே⁴த்தரி மஹீகந்யாஸமுத்³வோட⁴ரி
க்ருத்⁴யத்³பா⁴ர்க³வத³ர்பப⁴ங்க்தரி மந:குர்யாம் ந்ரு’வர்யாத்மஜே ॥ 21॥
நவகுவலயஶ்யாமே வாமேந பி³ப்⁴ரதி பாணிநா
த⁴நுஷமிதரேணாஜாவாஜாநஸித்³த⁴ஜயம் ஶரம் ।
விஹர ஹ்ரு’த³யேதா³நீமாநீலஜூடஜடாத⁴ரே
விபு³த⁴மகுடீஹீரே வீரே விராத⁴விரோதி⁴நி ॥ 22॥
கமபி ச புருஷம் க்ரு’பாவிதே⁴யம்
கு³ஹஜநநீகு³ணநீயநாமதே⁴யம் ।
ஶரவித³லிதஶாம்ப³ரீகுரங்க³ம்
ஶரணமுபைதி மதீ³யமந்தரங்க³ம் ॥ 23॥
ஸாந்த்³ரம் புஷ்யதி சம்பக:குரப³கோ த⁴த்தே நவாந்கோரகாந்
மாகந்த:³ஸ்தப³காந்வ்யநக்தி ப³குல: புஷ்பாணி புஷ்ணாதி ச ।
ஜ²ங்குர்வந்தி மது⁴வ்ரதா வித³த⁴தே சாருஸ்வநம் கோகிலா:
பஶ்யேதி க்ஷிதிகந்யகாமநுநயந்தீ³வ்யத்யடவ்யாம் ப்ரபு: ⁴ ॥ 24॥
ஸ்வேநாலங்க்ரு’தபத்³மபா³ந்த⁴வகுலாம் மேநாதநூஜாபதே-
ர்ப⁴ங்க்த்வா சாபமவாபிதாம் வஸுமதீகந்யாகராப்³ஜக்³ரஹம் ।
காமப்யந்வஹமாஶ்ரயேம கருணாம் காத³ம்பி³நீமேசகாம்
காகக்ரோஷ்டுகத³ம்ப³ஸாத்க்ரு’தக²ரக்ரவ்யாமடவ்யாம் புரா ॥ 25॥
கல்யாணீ மதிரத்³ய காங்க்ஷிதபரித்ராணா ரகூ⁴ணாம் ப்ரபு⁴ம்
ஸௌவர்ணத்ஸருரச்யமாநசலருச்யாக்ஷேபிகௌக்ஷேயகம் ।
மாயூரச்ச²த³மேசகச்ச²விமிலத்புங்க²ஸ்பு²ரந்மார்க³ணம்
கஞ்சித்காஞ்சநபட்டலாஞ்ச²நப்³ரு’ஹத்கோத³ண்ட³மாஹிண்ட³தே ॥ 26॥
வாலாஸ்பா²லிதவாரணை: கரதலவ்யாகர்ணிகபதீரவை:

பாதா³கா⁴தசடச்சடாயிதபதத்ப்ரோத்துங்க³ப்ரு’த்²யீருஹை: ।
க³ர்ஜத்³பி:⁴ கபியூத²பை:ஸஹ த³ஶக்³ரீவம் விஜேதும் வ்ரஜந்
இந்த்³ரே சேதஸி மே ஸமீரதநயஸ்கந்தே⁴ऽதி⁴ரூடோ⁴ விபு:⁴ ॥ 27॥
அம்ஸே நிஷங்க³மவஸஜ்ய கராரவிந்தே³
சாபம் ஶரம் ச ஜநகாத்மஜயா வஹந்த்யா ।
ஸாகம் ப்ரஸூதஹரணாய வநே சரந்தம்
ஸாகேதநாத²மநுயாதி மநோ மதீ³யம் ॥ 28॥

புண்யே பஞ்சவடீநதீ³பரிஸரே புஷ்பாவசாயே க்ரு’தே
ப்ரஸ்விந்நாநநபங்கஜ: ப்ரஸ்ரு’மரஶ்வாஸாலஸாலோகந: ।
ஶ்ரீக²ண்ட³த்³ருமமூலவர்திநி ஶிலாபட்டே ஸமந்தா³நிலே
விஶ்ராம்யந்ஸஹ ஸீதயா மநஸி மே விஶ்ராம்யதீவ ப்ரபு: ⁴ ॥ 29॥
ஸேவந்தாமிதரே ஶஶாங்கஶகலோத்தேஸம் புமாம்ஸம் ததா²
வேணூத³ஞ்சிதநாத³வஞ்சிதலஸத்³கோ³பீஜநம் வா ஜநா: ।
ஸேவ்ய: கஶ்சந நிஶ்சிதோ மம ஜநஸ்தா²நாடவீஸங்கட-

க்ரவ்யாத்³யோத⁴ஸஹஸ்ரஸப்தகயுக³ச்சே²த³க்ரியாஸாஹஸீ ॥ 30॥
சக்ரீக்ரு’த்ய ஶராஸநம் த⁴லத⁴லாகுர்வத்ஸுவர்ணாஞ்சலம்
முஞ்சந்தி³க்ஷு விதி³க்ஷு காஞ்சநப்⁴ரு’த: புங்கா²நுபுங்கா²ந் ஶராந் ।
ஸ்வாமீ ந: க²ரஸேநயா நிகி²லயா ஸாகம் ஸமீகக்ஷிதௌ
க்ரு’த்தக்ஷிப்தபு⁴ஜாஶிரஶ்சரணயா க்ரூரம் பரிக்ரீட³தே ॥ 31॥
யஸ்யா:ஸந்தி கரா:ஸஹஸ்ரமபி வா யஸ்யா: ஸஹஸ்ரம் த்³ரு’ஶ:

க்ரு’த்த்வா தே³வதயோர்த்³வயோரபி தயோ:ஸ்வஸ்தௌ²ஸுதௌ விஶ்ருதே ।
வீரே விஶ்ரவஸஶ்சதுர்ஷ்வபி ஸுதேஷ்வாத்³யந்தஶேஷீக்ரியா-
வித்³யாசுஞ்சுஶிலீமுகே² விஹரதே வீதக்லமம் மே மந: ॥ 32॥
ஆக்ராந்தம் ஹ்ரு’த³யம் த³யாபரவஶஸ்வாந்தேந தா³ந்தே ஜநே
சாபஜ்யாபடுகோ⁴ஷபீ⁴ஷிதநமல்கல்லோலிநீகாமிநா ।
க்ரவ்யாதே³ஷு க்ரு’தாந்தகேலிகலநாசாதுர்யது⁴ர்யேஷுணா
கேநாபி ப்லவமாநஸைநிகபரீவாரேண வீரேண மே ॥ 33॥
ப்ரச்சா²யத்³ரும ரு’ஶ்யமூகஶிக²ரே பார்ஶ்வஸ்தி²தேநைகஶ:

ஸுக்³ரீவேண நிவேத்³யமாநஜநநஸ்தா²நப்ரபா⁴வாஹ்வயாந் ।
பஶ்யந்வாநரயூத²பாநுபக³தாந்பாதோ²த³நீலாக்ரு’தி-
ர்வீர:ஸாவரஜ:ஸ பா⁴தி ஹ்ரு’தி³ மே விஶ்வத்ரயாதீ⁴ஶ்வர: ॥ 34॥
க்ரு’பாரஸபயோதி⁴நா க²ரவரூதி²நீயோதி⁴நா
மஹாமஹிமஶாலிநா முநிஹத³ப்³ஜகோஶாலிநா ।
மநோ மம க்ரு’பாணிநா ஶரஶராஸம்ரு’த்பாணிநா
ஜடாமகுடதா⁴ரிணா தரலிதம் விராதா⁴ரிணா ॥ 35॥
கந்த³ர்பகோடிஶதஸுந்த³ரரூபதே⁴யம்

கஞ்சித்ப்ரபு⁴ம் பு⁴வநமங்க³ளநாமதே⁴யம் ।
நந்வஸ்தி²ரேऽபி ஹ்ரு’த³யே நதிக்ரு’த்³விதே⁴யம்
குர்ம:குஶேஶயஸுஹ்ரு’த்குலபா⁴க³தே⁴யம் ॥ 36॥
மௌலிவிராஜந்மணிமயமகுடீமங்க்ஷுநிபாதநஹ்ரு’தரிபுக³ர்வ:

ஸர்வஸுபர்வஸ்துதிபத³ஸமரப்ராங்க³ணசங்க்வணதி³ஷுக³ணலீல: ।
ப⁴ல்லுகமல்லப்லவக³வரசமூபாணிபதா³ஹதிவிரசிதலங்கா-
கோ³புரப⁴ங்க:³குதுகயதி மந: கோऽபி குஶேஶயத³யிதகுலீந: ॥ 37॥
வார்ஷிகபாதோ²வஹருசிவபுஷா வாரிதவாரிதி⁴ப³ஹலமதே³ந
ப்ராதருத³ஞ்சத்ப்ரப⁴கமலத³லப்ரஸ்துதவிஸ்த்ரு’தநயநதுலேந ।
நிடிலஜடாலீநிபி³டி³தஶிரஸா நிஸ்துலகார்முகவிஶிக²த⁴ரேண
க்ரீதமிவாந்த:கரணமித³மஹோ கேநசிதா³நநஸுலப⁴க்ரு’பேண ॥ 38॥
ஸுந்த³ராக்ரு’தி யத்கப³ந்த⁴வஸுந்த⁴ராருஹக²ண்ட³நே
க³ந்த⁴ஸிந்து⁴ரதூ³மிப³ந்து⁴ரஸிந்து⁴ப³ந்த⁴து⁴ரந்த⁴ரம் ।
யஸ்து நிஸ்துலமஸ்து தத்³த்⁴ரு’தி³ ஶஸ்த்ரஶஸ்தபுலஸ்த்யபூ⁴-
ஹஸ்தமஸ்தகமாஸ்திகஸ்துதிவிஸ்தரார்ஹயஶஸ்ததம் ॥ 39॥
க்ரு’த்தராஜஸமத்தராவணமுத்தராத⁴ரயோ:ஸமம்
த³த்தமங்க³ளமுத்தமம் ந்ரு’ஷு சித்தமஞ்சதி மாமகம் ।
தம் குதூஹலி ஸங்குசல்லிகுசஸ்மயக்ஷிதிஜாகுச-
த்³வந்த்³வஸங்க³மலக்³நகுங்குமபிஞ்ஜரம் ரகு⁴குஞ்ஜரம் ॥ 40॥
கல்பகத்³ருமத³ர்பஹ்ரு’த்பத³பங்கஜப்ரசலத்³ரஜ:
ஸ்பர்ஶத³ர்ஶிதகௌ³தமாப்ரியமேதமப்ரதிமம் நரம் ।
துங்க³ஸங்க³ரரங்க³ஸங்க³மிதப்லவங்க³மபுங்க³வ-

ப்ரேரிதத்³ருமதா³ரிதக்ஷணதா³சரம் க³திமாசரம் ॥ 41॥
ஊர்மிலத்⁴வநிகார்முகச்ச²லவார்முகு³ஜ்ஜி²தமார்க³ணா-

ஸாரது³ர்ப³லவீரகர்பு³ரவாரநிர்ப⁴ரகௌதுகை: ।
க்³ரு’த்⁴ரமோதி³நி யுத்³த⁴ஸீமநி ஸித்³த⁴சாரணகிந்நரை:
ஶ்லாகி⁴தோ ஹ்ரு’தி³ மோகி⁴தைநஸி ராக⁴வோ மம பா⁴ஸதே ॥ 42॥
தாபஸாமரகோ³பஸாஹஸிசாபஸாயகலாஞ்ச²ந:
சாருகோ³ஸ்தநஜாநகீஸ்தநகௌதுகீ ஸ்தநயித்நுபா: ⁴ ।
க்ருத்⁴யதா³பதது³த்³யதாயுத⁴வித்⁴யத³ந்தககிங்கரே

கஶ்சிதே³வ ஹி நிஶ்சிதோ மம பஶ்சிமேऽஹநி ரக்ஷிதா ॥ 43॥
தி³ஷ்ட்யா ஸம்ப்ரதி மே மந: ஸ்ப்ரு’ஹயதே து³ஷ்டாஶராநீகிநீ-
கஷ்டாபாத³நதுஷ்டிக்ரு’த்கபிசமூஶ்ரீகாமிநே ஸ்வாமிநே ।
தூ³ராத³ஸ்தஸுரார்தயே த³ஶமுக²த்⁴வம்ஸோந்மிஷத்கீர்தயே
தத்காலஸ்தி²தலோகலோசநஸுதா⁴வர்தீப⁴வவந்மூர்தயே ॥ 44॥
கலமகணிஶபுஞ்ஜபிஞ்ஜராங்க³-
ப்லவக³கத³ம்ப³கரந்தி⁴தோபகண்ட²ம் ।
உத³யத³ருணசந்த்³ரபி³ம்ப³சிஹ்வ-

ப்ரப⁴முபஸர்பதி மாநஸம் ப்ரபு⁴ம் ந: ॥ 45॥
ஶரஹதத³ஶகத⁴ரம் த⁴ரித்ரீது³ஹித்ரு’பயோத⁴ரபத்ரலேக²து⁴ர்யம் ।
கமபி ந்ரு’பகுமாரமேகவீரம் ப⁴ஜதி மநோ மம பா⁴நுவம்ஶரத்நம் ॥ 46॥
விகசகமலபத்ரமித்ரநேத்ரம் விகடஜடாபடலீப்⁴ரு’து³த்தமாங்க³ம் ।
கபிகுலகலிதாப்³தி⁴ஸேதுப³ந்த⁴ம் கமபி கப³ந்த⁴பு⁴ஜாபி⁴த³ம் ப⁴ஜாம: ॥ 47॥
ஆகாஶமத்⁴யக³தநாகாலயப்ரகரஶோகாபநோத³நஜய-
ஶ்ரீகாமவாநரஸமீகாவபாதிதமஹாகாயராக்ஷஸகுலம் ।
ராகாம்ரு’கா³ங்கமது⁴ராகாரவக்த்ரமக³நீகாஶகார்முகத⁴ரம்
காகாபராத⁴ஸஹமாகாரயாமி ஹ்ரு’தி³ லோகாதி⁴பம் ரகு⁴பதிம் ॥ 48॥
வந்தா³ருஹ்ரு’ஷ்யத³ரவிந்தா³ஸநப்ரப்⁴ரு’திவ்ரு’ந்தா³ரகவ்ரஜஶிர: -
ஸந்தா³நிதாபி⁴நவமந்தா³ரதா³மமகரந்தா³பி⁴ஷிக்தசரணம் ।
தம் தா³ஶரத்²யபி⁴ஹிதம் தா³நவாரிம்ரு’ஷிவ்ரு’தா³ய மோக்ஷபத³வீ-
ஸந்தா³யிநம் ப⁴ஜதி மந்தா³பி கே³ மதிரியம் தா³ஶகீஶஸுலப⁴ம் ॥ 49॥
ஸுத்ராமபாவகபவித்ராதி³தே³வஜநவித்ராஸநக்ஷமபு⁴ஜா-
மித்ராதிகோ⁴ரத³ஶவக்த்ராவக²ண்ட³நஜசித்ராவதா³தயஶஸி ।
ஸத்ரா ஶரேண த⁴நுரத்த்ராஸுபஞ்சகமமித்ராவலேர்த³த⁴தி மே
குத்ராபி- தா⁴மநி பவித்ராபி⁴தே⁴ऽநுஷஜதி த்ராணலிந்து ஹ்ரு’த³யம் ॥ 50॥
தீராசலோத³ரவிஸாராநுநாதி³தகு³ணாராவபை⁴ரவத⁴நு:

தூ³ராபவித்³த⁴ஶரதா⁴ராநிபாதஹ்ரு’தநீராகரஸ்மயப⁴ரம் ।
ஆராத⁴நீயமகி²லைராதி³யோகி³பி⁴ருதா³ராநுகம்பமது⁴நா
தீ⁴ராத³ரேண மம வீராக்³ரக³ண்யமயதே ராக⁴வாந்வயமணிம் ॥ 51॥

பூ⁴தாவஸாதி³தி ரணே தாத்³ரு’ஶி ச்யுததநௌ தாடி³தே த³ஶமுகே²
கீ³தாபதா³நமுபயாதா ஸுரை:ஸஹ விநீதாஶயேந விதி⁴நா ।
ஸீதாவிஹாரஸக²மாதாதமாவிதி⁴ ச மே தாவத³ந்வயபு⁴வாம்
நேதாரமேவ ப⁴ஜதே தாபமுஜ்ஜி²துமுதீ³தாத³ரம் மந இத³ம் ॥ 52॥
பஶ்யந்த: ஶப³ரார்ப⁴கா: ஶுகக³ணப்⁴ராந்த்யா ஜிக்⁴ரு’க்ஷந்தி யாம்
ஸாரங்கா³ஶ்ச நவோந்மிஷத்த்ரு’ணதி⁴யா ஸம்ருந்த⁴தே சர்விதும் ।
தூ³ராதே³வ பலாயதே ப²ணிகுலம் ப³ர்ஹப்⁴ரமாத்³ப⁴ர்ஹிணாம்
ஸைஷா பஶ்சவடீஜுஷோ ரகு⁴பதே: ஶோபா⁴ புரோ பா⁴தி மே ॥ 53॥
அஸ்தாமீலநமக்ஷிநீலநலிநவ்யூஹேந தே³ஹேऽர்சிதே:
ஶங்காऽऽதங்கவிவர்ஜிதேந ஶப³ரஸ்த்ரீணாம் ம்ரு’கீ³ணாமிவ ।
வீரஶ்சேதஸி விஶ்லதீ²க்ரு’தக²ரோச்ச்²ராயோ மஹாயோகி³நாம்
வந்த்³ய: பஶ்சவடீவநாந்தரகுடீவாஸீ மமாஸீத³தி ॥ 54॥
பாண்யோ: கார்முகமாஶுக³ம் ச ஶிரஸி ஶ்யாமம் ஜடாமண்ட³லம்
கட்யா சீரமுதா³ரமம்ஸப²லகே தூணீரமாபி³ப்⁴ரதம் ।
ஶாணோல்லீட⁴ஹரிந்மணிஸ்மயஹரச்சா²யம் க்ரு’பாயந்த்ரிதம்
பூ⁴மாநம் கமபி ஸ்மரந்மரகதஶ்யாமாயதே மே மந: ॥ 55॥
அதி⁴ரோஹதீவ ஹ்ரு’த³யம் மமாது⁴நா யுதி⁴ ரோஷபாதிதவிபீ⁴ஷணாக்³ரஜ: ।
ஸ்மரசாருதாமத³ஹரஸ்தநுஶ்ரியா ஶரசாபலாஞ்சி²தகராம்பு³ஜ: ப்ரபு: ⁴ ॥ 56॥
அவஸாநஹீநப⁴வஸாக³ராந்தரே பதித: பரேதபதிதஸ்த்ரஸந்நஹம் ।
ஶரணீகரோமி த⁴ரணீகுமாரிகாத³யிதம் த³யாவலயிதம் த்³ரு’க³ஞ்சலே ॥ 57॥
கிமநேந மேऽந்யநமநேந லப்⁴யதே லகு⁴நா யத³ஸ்மி ரகு⁴நாயகம் ப⁴ஜந் ।
குருதே ஜந: கிமுருதேஜஸாऽऽர்ஜிதே கநகாஞ்சலே க்வசந காசமார்க³ணம் ॥ 58॥
மநுராஜவம்ஶஜநுராஜவங்க³வச்சி²து³ரோऽஸதா³நநது³ராஸதா³பி⁴த: ⁴ ।
மஹதா ஶரேண ஸ ஹதாஶரேஶ்வர: க்ரு’பயாதிமாத்ரமுபயாதி மாநஸம் ॥ 59॥
ஏகவாரமபி நாகவாஸிஷு விவேகவாநதி⁴கமேககோ
தா⁴வதா ந க⁴டதேऽவதாரயிதுமேவ தாத்³ரு’ஶி க்ரு’பாம் மயி ।
ஏஹி மாந்யகு³ண பாஹி மாமிதி ததோऽஹிமாம்ஶுகுலஶேக²ரம்
சேதஸாऽவ்ரு’ணி நிஶாதஸாயகவிகூ⁴தஸாக³ரமத³ம் ப்ரபு⁴ம் ॥ 60॥
பை⁴ரவாஹவவிஹாரவாநரசமூரவாகலிதராக்ஷஸ-

த்ராஸநா கி³ரிஸுதாஸநாத²புரஶாஸநாத்³ரு’தநிஜாபி⁴தா⁴ ।
கோ⁴ரதா³நவஶரீரதா³ரணவிஶாரதா³ஶுக³த⁴நுர்த⁴ரா
பா⁴வநா பரிஜநாவநாநுகு³ணஸேவநா மநஸி பா⁴தி மே ॥ 61॥
ந க்ஷிணோதி க²லஶிக்ஷணோऽதிமமத³க்ஷிணோத³தி⁴மவஜ்ஞயா
ஜோஷமாஸ்தி²தமஶேஷமாந்யக³திரேஷ மார்க³ணக³ண: கத²ம் ।
இத்யமும் மதி²துமத்யமுஞ்சதி³ஹ நித்யமுஞ்சி²தரிபூநிஷூந்
யஸ்தமாலிக²தி நஸ்தமாலருசிமஸ்தமாயிகம்ரு’க³ம் மந: ॥ 62॥
கீ³ர்வாணைரிவ கவிபி: ⁴ க்ரு’தாபி⁴முக்²யே
நித்யம் ச க்ஷிதிஸுதயா நிப³த்³த⁴ஸக்²யே ।
மச்சேத:ஸரதி மநுப்ரஸூதிமுக்²யே
மைநாகஸ்வஸ்ரு’மஹநீயமங்க³ளாக்²யே ॥ 63॥
கிம் ப்³ரூமஹே தத இதோऽபி க³வேஷணாயா-
மாலம்ப³நம் க்வசித³பி த்ரிஜ்க³த்யலப்³த்⁴வா ।
ஹந்த த்³ருதம் பததி மாமகமந்தரங்க³ம்
காகுத்ஸ்த²நாமநி க³பீ⁴ரக்ரு’பாம்பு³ராஶௌ ॥ 64॥
காத³ம்பி³நீநிப⁴ருசா கமலேக்ஷணேந
காத்யாயநீகமநகார்முகப⁴ஞ்ஜநேந ।
கேநாபி கீலிதபயோநிதி⁴நா க்³ரு’ஹீதம்
சித்தம் ததா²பி மம சிந்தயதே ந கிஞ்சித் ॥ 65।
நக்தஞ்சரேந்த்³ரஜயநந்தி³தவிஷ்டபேந
நாலீகிநீரமணவம்ஶநவாங்குரேண ।
நாதே²ந ப³த்³த⁴மபிநத்³த⁴நதீ³ஶ்வரேண
நந்வத்³ய மாநஸமித³ம் மம நாநடீதி ॥ 66॥
த³ஶக்³ரீவோத³க்³ரஸ்மயத³லநகேலீசணஶர:
ஶரீரஶ்ரீநிர்வாபிதஹரிததூ³ர்வாருசிமத:³ ।
ஸ கஶ்சிந்நிஶ்சிந்த: ப்ரவிஶதி கடோ²ரேऽபி ஹ்ரு’தி³ மே
த்³ரு’ஷத்³ரூக்ஷாரண்யப்⁴ரமணக்ரு’தஶிக்ஷாப³ல இவ ॥ 67॥
ப்⁴ராந்த்வா தி³க்ஷு விதி³க்ஷு து³ர்லப⁴ஸுகோ²பாயம் மதீ³யம் மநோ
தி³ஷ்ட்யா தா⁴வதி தே³வதா: பரிஹரத்³தீ³நாநுகம்போஜ்ஜி²தா: ।
ப்ராப்தே ஸாப்தபதீ³நதாம் கருணயா தா³ஶேந கோஶேந வா

நந்தி³க்³ராமக்ரு’தாதி⁴பத்யசரணத்ராணே புராணே நரே ॥ 68॥
உத்ப்லுத்ய வ்ரஜதாம் ஸ்பு²டப்⁴ருகுடிகம் ஹுங்காரமாதந்வதாம்
வாலாக்³ராணி விதூ⁴ந்வதாம் கிலிகிலாகோலாஹலம் குர்வதாம் ।
யோதா⁴நாமரவிந்த³கேஸரருசாம் மத்⁴யே தமத்⁴யேதி மே
சேதஶ்சாபஶிலீமுகோ²ஜ்ஜ்வலகராம்போ⁴ஜம் ரகூ⁴ணாம் ப்ரபு⁴ம் ॥ 69॥
ப்ராயேண சேதஸி மம ப்ரணயேந வஸ்து-

மஸ்மத்ப்ரபு: ⁴ ஸமுபஸர்பதி புஷ்பகேண ।
சண்டோ³ந்மிஷத்கிலிகிலாஶ்சலதீ³ர்க⁴புச்சா²
யச்சா²த³யந்தி க³க³நம் க³ணஶ: ப்லவங்கா:³ ॥ 70॥
கோऽயம் விகர்ஷதி மநோ மம குஞ்ஜரேந்த்³ரோ
நாலீகநாலமிவ நந்வயமேவ ஜாநே ।
ரக்ஷோதி⁴ராஜரமணீஹ்ரு’த³யார்பிதாக்³நி-
ரக்ஷௌஹிணீஶதபதி: கபிப⁴ல்லுகாநாம் ॥ 71॥
ப⁴ல்லூகப்ரகரேண ஜங்க³மமஷீபாஷாணக²ண்ட³த்விஷா
கோ³லாங்கூ³லகத³ம்ப³கேந வத³நே நீலாஞ்சிதஶ்மஶ்ருணா ।
பக்வோது³ம்ப³ரபாடலேந ச கபிவ்யூஹேந நீரந்த்⁴ரயா
வாஹிந்யா ஸஹ வர்ததே ஹ்ரு’தி³ஸ மே ஸ்தோகேऽபி லோகேஶ்வர: ॥ 72॥
ஸ்வச்ச²ந்த³ம் கபிபி⁴ர்விஹ்ரு’த்ய ஸுதராமாஶ்லிஷ்ய தி³வ்யாந்முநீ-
ந்தி³க்பாலேஷ்வவதீர்ய மந்த³மிதராந்தே³வாநதீத்யாஞ்ஜஸா ।
தீ³நம் தூ³ரத ஏவ ஸாத்⁴வஸவஶாத்திஷ்ட²ந்தமேதீவ மாம்
தே³வஸ்ய க்ஷணதா³சரேந்த்³ரஜயிநோ த்³ரு’ஷ்டிர்த³மாஶீதலா ॥ 73॥
வேதா³ந்தவிப்⁴ரமவநே விஹிதப்ரசார:
காகுத்ஸ்த²வம்ஶமவதீர்ய கதா³பி கே²லந் ।
வால்மீகிவாங்நிகரவாகு³ரயா க்³ரு’ஹீதோ
ஹ்ரு’த்பஞ்சரம் வ்ரஜதி கஶ்சித³யம் ஶுகோ மே ॥ 74॥
த³ஶகண்ட²கலத்ரகண்ட²ரிக்தீக்ரு’திதௌ⁴ரேயஶரே க்வசிந்நரேந்த்³ரே ।
கலஹம்ஸ இவ ஸ்பு²டேऽரவிந்தே³ கலயத்யேஷ குதூஹலம் மமாத்மா ॥ 75॥
விஷயேஷு விஹாரி நிர்விஶங்கம்
ஹ்ரு’த³யம் மே ஹ்ரு’தவாநலீவ கீடம் ।

விபு⁴ரேஷ விதே³ஹராஜகந்யா-
குசகும்ப⁴ச்யுதகுங்குமாருணாங்க:³ ॥ 76॥
அயி மந்மத² கோப லோப⁴மோஹௌ
மத³ மாத்ஸர்ய வ்ரு’தா²யமுத்³யமோ வ: ।
ஶரணங்குருதே யதோ மநோ மே
ஶரக்ரு’த்தாஶரநாயகம் ப்ரபு⁴ம் தம் ॥ 77॥
பஶ்யங்க்⁴ரிதாபமசிரோஜ்ஜி²தபஞ்சபா³ண-

வித்³யாபுநர்க³ணநதா³யிபதா³ரவிந்தே³ ।
தே³வே மநஶ்சரதி சந்த்³ரகலாபசாப-
த்³வைதோபதே³ஶவிதி⁴தே³ஶிகபா³ஹுத³ண்டே³ ॥ 78॥
தே³வதாந்தரமபாஸ்ய ஜந்மிதாதா³வதாந்தஜநபு⁴க்திதா³யிநம் ।
ஜாநகீஶமவலம்ப³தே த³யாஸ்தா²நகீஶநிவஹம் மநோ மம ॥ 79॥
வாரிதி⁴ஸ்மயநிரோதி⁴ஸாயகே
வாஸராதி⁴பதிவம்ஶநாயகே ।
ப⁴க்தலோகப⁴ரணக்ஷமாஶயே
ப⁴த்³ரகாங்கி ஹ்ரு’த³யம் நிவேஶயே ॥ 80॥
திஷ்ட²ந்ஸாகமநேகவாநரப⁴டைஸ்தீரேऽம்பு³தே⁴ருத்தரே
தே³வஶ்சேதஸி பா⁴தி மே குடிலிதப்⁴ரூவல்லித³த்தேக்ஷண: ।
ஆக³ச்ச²த்யபக³ச்ச²தி வ்யதிஷஜத்யுஜ்ஜ்ரு’ம்ப⁴மாணே பத-
த்யாவித்⁴யத்யபி⁴க³ர்ஜதி ப்ரதிமுஹு: கல்லோலஜாலே புர: ॥ 81॥
உத்ஸர்பஜ்ஜலஸர்பஜாலகமுபாக³ச்ச²த்³து³லீகச்ச²பம்
வல்க³த்கர்கடஶங்க²ஸங்க⁴முத³யத்கும்பீ⁴ரடி³ம்போ⁴த்கரம் ।
உத்³தூ⁴தாண்ட³ஜஷண்ட³முச்சநிநத³ப்ராரம்ப⁴மம்போ⁴நிதி⁴ம்
லக்ஷீகுர்வதி வர்வ்ரு’தீதி மம தீ⁴ரக்ஷீணஸாரே ப்ரபௌ⁴ ॥ 82॥
க³ங்கா³தி³மேந தடிநீக்³ரு’ஹிணீஶதேந
ஸாகம் க்ரு’தாஞ்ஜலிபுடம் ஶரணம் வ்ரு’ணாநம் ।
வைதூ³ர்யவர்ணதநுமர்ணவமந்வக்³ரு’ஹ்ணா-

த்³தீ³நைகப³ந்து⁴ரஹிமத்³யுதிவம்ஶதீ³ப: ॥ 83॥
த்³ராகு³ந்மூலிதநீதஶைலஶிக²ரப்ரக்ஷேபஶீர்ணத்⁴வந-

த்கல்லோலோத்பதத³ம்பு³ஶீகரகுலக்லிந்நை: ப்லவங்க³வ்ரஜை: ।
நீரந்த்⁴ரீக்ரு’ததீரஸைகததலே நீராகரே கௌதுக-
ந்யஸ்தாக்ஷோ ஹ்ரு’தி³ பா⁴தி மே த்⁴ரு’தத⁴நுர்பா³ணோ ரகூ⁴ணாம் ப்ரபு: ⁴ ॥ 84॥
கே²யாம்பா⁴ம்ஸி முகை:² பிபா³ம சரணைர்மத்²நாம ஸாலம் க்³ரு’ஹா-
ந்ப்லோஷாம ஜ்வலநேந விப்⁴ரமவநாந்யுத்பாடயாமௌஜஸா ।
ரக்ஷாம்ஸி ப்ரஹராம பாணிபி⁴ரிதி வ்யாஹாரிபி⁴ர்வாநரை-
ர்லங்காம் ரோத⁴யதி ஸ்ம ராத²வகுலாலங்காரபூ⁴த: ப்ரபு: ⁴ ॥ 85॥
மா சேதஸ்த்வரிதம் க³ம: பரிஸரே தே³வஸ்ய யத்³தூ³ரத-
ஸ்தௌ ஸுக்³ரீவவிபீ⁴ஷணாவபி ஸமம் ஸௌமித்ரிணா திஷ்ட²த: ।
ஹஸ்தாக்³ராபிஹிதாநநம் ஹநுமதா கர்ணே கி³ரம் ஜல்பதா
த்³வந்த்³வம் மந்த்ரயதே ப்லவங்க³மசமூமத்⁴யஸ்தி²தோऽயம் ப்ரபு⁴-॥ 86॥
பாமரஸார்த²து³ராபம் தாமரஸார்த²நபதா³க்ஷிஸௌலப்⁴யம் ।
மாநஸமுத்³த⁴தமயதே தீ³நஸமுத்³த⁴ரணத³க்ஷிணம் ராமம் ॥ 87॥
பாதகராஜிஹராக்²யம் ஶீதகராஜிக்ஷமாநநம் தே³வம் ।
குஞ்ஜரயாநமுபாஸே பிஞ்ஜரயாநத்³த⁴கார்முகம் மௌர்வ்யா ॥ 88॥
ஸுக்³ரீவேண யவாக்³ரஶோபி⁴கணிஶஶ்ரேணீபிஶாங்க³ஶ்ரியா
காலோந்மீலிதகர்ணிகாரகலிகாகௌ³ரேண ஸௌமித்ரிணா ।
ஸாகம் வாநரஸைநிகேஷு நிவஸந்ஸாந்த்³ராநுப³த்³தா⁴தஸீ-

ஸச்சா²ய:குதுகம் கரோதி ஹ்ரு’தி³ மே ஸாகேதப்ரு’த்²வீபதி: ॥ 89॥
ஸந்நஹ்யத்³ப⁴டகோடிகௌணபபுரீஸந்த³ர்ஶநே கௌதுகா-
தா³ரூடே⁴ந ஸுவேலஶைலஶிக²ரம் ஶ்யாமாம்பு³வாஹஶ்ரியா ।
சாபம் வாஸவசாபசாரு த³த⁴தா ஶாகா²ம்ரு’கா³நீகிநீ-
ஸம்பா³தா⁴ந்திகபூ⁴மிநா ஹ்ரு’தமிவ ஸ்வாந்தம் மம ஸ்வாமிநா ॥ 90॥
ஆரூட⁴ப்⁴ருகுடீவிடங்கநிடிலாமாரக்தநேத்ராம்பு³ஜாம்
கா³டோ⁴ந்நத்³த⁴ஜடாப⁴ராம் கபிசமூகல்யாணதா³நோந்முகீ²ம் ।
பா³ணாநுத்ஸ்ரு’ஜதீம் ரணே நிஶிசரப்ராணாபஹாரக்ஷமாம்
லீலாம் காமபி சிந்தயாமி மநஸா நீலாம்பு³த³ஶ்யாமலாம் ॥ 91॥
ப்ரஸர்பத³நுபப்லவப்லவக³ஸைநிகப்ரேக்ஷண-

க்ஷணப்ரஹ்ரு’தநைர்ரு’தத்³ருதக்³ரு’ஹீததூ⁴தாயுதே⁴ ।

rAmakarNarasAyanam.pdf 31



ராமகர்ணரஸாயநம்

ரணே படுரணத்³கு³ணப்ரஹிதபா³ணபா³ணாஸந-
ப்ரஸந்நகரபுஷ்கரே ரகு⁴வரே விரூட⁴ம் மந: ॥ 92॥
பா³ணச்சி²ந்நவிகீர்ணராவணஶிர: ஶ்ரேணீபு⁴ரீணீக்ரு’தே
கோ⁴ரே ஸங்க³ரசத்வரே க்ரதுபு⁴ஜாம் ய: ப்ரீதயே தத்த்வரே ।
தஸ்யாதஸ்யஸிதஶ்ரிய: ஶ்ரிதஜநஶ்ரேயஸ்க்ரு’தோ த⁴ந்விந:
ஸ்மாரம் ஸ்மாரமயே க்ஷிபேம ஸமயே து³ர்வாரஸர்வாபத:³ ॥ 93॥
நாராசேந ஸமம் நிஶாசரசமூவாராஶிகும்பீ⁴பு⁴வா
ப்ராவ்ரு’ண்மேக⁴முஹூர்தலாஞ்ச²நத⁴நுऽ புண்யம் த³தா⁴நோ த⁴நு: ।
லங்காதங்கநிதா³நவாநரப⁴டவ்ராதாநபேதாந்திகோ
வீர: கோऽபி விகர்ஷதீவ ஹ்ரு’த³யம் விஷ்வக்ப்ரசாரப்ரியம் ॥ 94॥
ஸாலக்³ராம இவார்கமண்ட³ல இவ க்ஷீராம்பு³ராஶாவிவ
ஶ்ரீவைகுண்ட²இவாக³மாஞ்சல இவ ப்ராசேதஸோக்தாவிவ ।
நிர்வ்யாஜேந க்ரு’பாப⁴ரேண நிதராம் நிர்தூ⁴ய மோஹாம்ஹஸீ
காங்க்ஷத்யேஷ ககுத்ஸ்த²வம்ஶதிலக: கர்தும் பத³ம் மே ஹ்ரு’தி³ ॥ 95॥
நிஹதவதி கப³ந்த⁴ம் நீரதௌ⁴ ஸேதுப³ந்த⁴ம்
விஹிதவதி விசித்ரம் வீக்ஷகாணாம் பவித்ரம் ।
ஜக³து³பக்ரு’திநிஷ்டே² ஜ்யாகிணாங்கப்ரகோஷ்டே²

மம ஹ்ரு’த³யமுதா³ரே மஜ்ஜதி க்வாபி வீரே ॥ 99॥
ஶரஸ்பு²ரது³ஷர்பு³த⁴க்வதி²தஜ்ரு’ம்ப⁴த³ம்போ⁴வஹ-

த்³ப்³ரு’ஹத்தரதரங்க³ஸங்குலிதகூலஶைலோத³ரே ।
உத³ந்வதி விதந்வதி ஸ்துதிமவக்ரிமப்ரக்ரம:
க்ரமேத ஹ்ரு’தி³ மே தரண்யபி⁴ஜநப்ரதீ³ப: ப்ரபு:⁴ ॥ 97॥
ஜக³த்த்ரயபவித்ரயா ஜநிதசித்ரசாரித்ரயா
மஹீப⁴வகலத்ரயா மஹிதபா⁴நுமத்புத்ரயா ।
த³யாருசிரஶீலயா த³மிததாட³காபா³லயா
கயாபி க⁴நநீலயா கவசிதம் மநோ லீலயா ॥ 98॥
நிரர்க³லத⁴நுர்கு³ணப்ரஹிதநிர்க³லந்மார்க³ண-

ப்ரபஞ்சஹதவஞ்சநாஸமரசுஞ்சுநக்தஞ்சரம் ।
சிரத்நமுநிரத்நநத்யுசிதயத்நமாத்மா மம
ஸ்மரத்யயமநத்யயம் ப்ரபு⁴மதி³த்யபத்யாந்வயம் ॥ 99॥

பி³ப்⁴ரத்ப்ரத்யவபந்நஸர்வபு⁴வநஶ்வ:ஶ்ரேயஸஶ்ரீபுந:
ப்ரத்யுத்தா²பநவிப்⁴ரமைகரஸிகௌ பாபயோர்த⁴நு:ஸாயகௌ ।
ஸ்தா²ந்யாதே³ஶபதா³தி⁴ரோபிதத³ஶக்³ரீவேத³மேகாந்தர-
ப்⁴ராத்ரு’வ்யஞ்ஜிதஶக்திரஸ்து ஹ்ரு’தி³ மே வீராக்³ரணீ ராக⁴வ: ॥ 100॥
ஸமீகபு⁴வி சண்ட³யா ஸரணதூ⁴தவேதண்ட³யா
பு⁴ஜாவிஜிதஶுண்ட³யா பு⁴ஜக³பீ⁴மகோத³ண்ட³யா ।
ப்ரதித்³விஷமகுண்ட²யா ப்ரத²மவாஸவைகுண்ட²யா
ப்ரவித்³த⁴த³ஶகண்ட²யா ப்ரஸ்ரு’தமந்தருத்கண்ட²யா ॥ 101॥
ப்ரபூ⁴தகு³ணபூ⁴ஷணா ப்ரப³லரக்ஷஸாம் பீ⁴ஷணா
ப்ரமோதி³தவிபீ⁴ஷணா ப்ரத³ரஜாப்³தி⁴ஸம்ஶோஷணா ।
மகா²ஶிஷு க்ரு’தாவநா மஹத³முக்தஸம்ஸேவநா
மஹீது³ஹித்ரு’ஸேவநா மநஸி பா⁴தி மே பா⁴வநா ॥ 102॥
த³யாரஸது⁴ரீணயா த³மிஷு த³த்தகல்யாணயா
த³ரீஸத்³ரு’ஶதூணயா த³லிதராவணப்ராணயா ।
மலீமஸவிதூ³ரயா மநுகுலோதி³தாகாரயா
மந:ஸுக்ரு’ததா⁴ரயா மம ஹ்ரு’தம் மஹோதா³ரயா ॥ 103॥
க்ரு’ச்ச்²ராத³ந்த:ஸுரபரிஷத:³ ப்ராப்ய மார்க³ம் ப்ரவிஶ்ய
ப்³ரஹ்மர்ஷீணாம் க³ணமத² சலத்கீஶஸம்பா³த⁴கி²ந்நம் ।
ராஜந்யே மே லக³தி ஹ்ரு’த³யம் காபி ப்ரு’த்²வீகுமாரீ-
பீநோத்துங்க³ஸ்தநமகரிகாலேக²வித்³யாது⁴ரீணே ॥ 104॥
நி:ஶப்³த³ஸ்திமிதப்லவங்க³மப⁴டஶ்ரேண்யந்தராலஸ்த²லீ-

விக்ராந்தாங்க³த³ஹூதத³ர்ஶிதவிபு⁴க்தைகைகதி³க்பாலகாம் ।
ஆஸ்தா²நீமவலோகிதஸ்மிதஶிர: கம்பாதி³ஸம்வாஹநாம்
ஸந்துஷ்யத்ஸகலாமராம் ரகு⁴பதேரந்தஶ்சிரம் சிந்தயே ॥ 105॥
இதி ஶ்ரீராமப⁴த்³ரதீ³க்ஷிதக்ரு’தம் ராமகர்ணரஸாயநம் ஸம்பூர்ணம் ।

